
ሮድሪ፡ ንሮናልዶ መሊሱሉሮድሪ፡ ንሮናልዶ መሊሱሉዘቤታዊ ፍወሳ ንሕማም መላግቦዘቤታዊ ፍወሳ ንሕማም መላግቦ ማንታ ድንገትማንታ ድንገት ናይ መጻኢ መደባትናይ መጻኢ መደባት ዓውለማን ዕቃበ መንነትንዓውለማን ዕቃበ መንነትን

ሃማደኤ - ቁጠባዊ ምንጪ ደቂ-ኣንስትዮ ንምውሓስ ይሰርሕሃማደኤ፡ - ጐድኒ-ጐድኒ’ቲ ንቕሓት ደቂ-
ኣንስትዮ ንምብራኽ ዘሰላስሎ መደባት፡ 
ማሕበረ-ቁጠባዊ ጸገማት ንዘለወን፡ ሞያዊ 
ዝንባለአን ኣለልዩ ስልጠና ብምሃብን ናይ 
ልቓሕ ዕድላት ብምርሓውን ከምዝነጥፍ፣ 
ፕረዚደንት ናይ’ቲ  ማሕበር ወ/ሮ ተኽኣ 
ተስፋሚካኤል ገሊጻ።
ንሳ፡ ዛጊት ንልዕሊ 15 ሽሕ ደቂ-ኣንስትዮ 

ብድምር 50 ሚልዮን ናቕፋ ብመልክዕ 
ልቓሕ ከምእተዋህበ ብምጥቃስ፡ 
ተጠቀምቲ ኣብ ሕርሻ፡ ንግድን ካልእ 
ንጥፈታትን ተዋፊረን ከምዘለዋን 85 
ሚእታዊት ካብ’ቲ ዝተዘርግሐ ልቓሕ 
ከምእተመልሰን ሓቢራ።
ቁጠባዊ ምንጪ ደቂ-ኣንስትዮ 

ንምውሓስ ንዝካየድ ሞያዊ ስልጠናታት 
ኣመልኪታ ድማ፡ ወ/ሮ ተኽኣ፡ ኣብ 

ኩለን ዞባታት ምስ ዝነጥፉ ናይ ስራሕ 
መሻርኽቲ ብምውህሃድ፡ ናይ ሞያን 
ኣካዳሚን ዕድላት ዝረኽባሉን ዝቕጽላሉን 
ባይታ ንምጥጣሕ ቀጻሊ ጻዕሪ ከምዝካየድ 
ኣረጋጊጻ።
ከም ኣካል ናይ’ዚ፡ ብስርሓት ማእለማ፡ 

ፍዕሎ፡ ዕንቊ፡ ካይላን ካልእን ንዝሰልጠና፡ 
መበገሲ ዝዀነን መሳርሒታት ብመልክዕ 
ልቓሕ እናሃበ፡ ናይ ስራሕ ዕድል 
ንክረኽባ ክሰርሕ፣ ከምኡ’ውን ናይ 
መጽዓኛን ጅርባን፡ ደርሁን ጤለ-በጊዕን 
ደገፍ ክገብር ምጽንሑ፡ ብኣሃዛት ኣሰንያ 
ኣረዲኣ።
ደቂ-ኣንስትዮ፡ ኣብ መኣዲ ትምህርቲ 

ክንዮ ተሳታፍነት ተወዳደርቲ 

ንክኾና’ውን፡ ዓይነታዊ መተባብዒ 
ሽልማት ከምዝወሃብ ዝሓበረት ወ/ሮ 
ተኽኣ፡ ተሳትፎ ደቂ-ኣንስትዮ ኣብ 
ሕርሻዊ ልምዓት ንምዕዛዝ’ውን 78 
መጨንጕዒ ማይ ሞቶረታት ኣብ ኩለን 
ዞባታት ከምእተዘርግሓ ኣፍሊጣ።
ማሕበር ኣብ ወጻኢ ምስ ዝርከብ 

ጨናፍሩ ተወሃሂዱ፡ ኣብ ባጽዕ፡ ከረን፡ 
ባረንቱ፡  ቁሸት፡ ጢዖ፡ ዒላ-በርዒድ፡ 
ኣስማጥ፡ ዓዲ-ዃላ፡ ዓሰብ፡ ተሰነይ፡ ዓዲ-
ቐይሕ፡ መንደፈራን ሃይኮታን፡ መሰልጠኒ 
ማእከላት፡ ኣዳራሻትን መጸበዪ ነፍሰ-
ጾራትን ንምህናጽ ዝጀመሮ መደብ፡ 
ገለ ተዛዚሙ ገለ ድማ ኣብ መስርሕ 
ከምዝርከብ ኣብሪሃ።

መደባት ባህልን ስፖርትን ክፍልታት እዚ ህዝባዊ ሰራዊት ተዛዚሙ መደባት ባህልን ስፖርትን ክፍልታት 
እዚ ህዝባዊ ሰራዊት ኤርትራ፡ ብ28 
ታሕሳስ ኣብ ከተማ ከረን ብድምቀት 
ተዛዚሙ። 
እዚ ንኣዋርሕ ብመልክዕ ውድድር 

ዝቐጸለ መደባት፡ ሓፈሻዊ ፍልጠት፡ 
መደረ፡ ስነ-ጥበብን ስፖርታዊ ግጥማትን 
ዘጠቓለለ’ዩ ነይሩ። 
ኣካያዲት ኮሚተ ኣብ ዘቕረበቶ 

ጸብጻብ፡ ምስ መሻርኽቲ ትካላት 
ብምትሕብባር’ውን ኣስተምህሮታት፡ 
ማእቶታዊ ንጥፈታትን ዑደት ናብ 
ታሪኻዊ ቦታታትን ከምእተኻየደ 
ሓቢራ። 
ኣብ መወዳእታ፡ ንዕዉታት ሽልማት፣ 

ንመሻርኽቲ ትካላት ድማ ናይ ምስጋና 
ወረቐት ምስክር ክዕደል ከሎ፡ ቤት-
ጽሕፈት እዚ ህዝባዊ ሰራዊት ኤርትራ 
ጐብለል ብምዃን ዓባይ ዋንጫ 
ተሸሊማ። 
እቲ ስነ-ስርዓት፡ ጉጅለ ባህሊ ቤኒፈር 

ናይ እዚ ህዝባዊ ሰራዊት ብዘቕረበቶ 
ምርኢት ደሚቑ ነይሩ።

ገለብ - ዝርግሐ ማሕበራዊ ኣገልግሎት ንምስፋሕ ዕማማት ይሰላሰል
ኣብ ንኡስ ዞባ ገለብ፡ ዝርግሐ ማሕበራዊ 

ኣገልግሎት ንምስፋሕ ኣተባባዒ ስራሕ 
ከምእተዓመ፡ ኣመሓዳሪ ናይ’ቲ ንኡስ ዞባ 
ኣቶ ዑስማን ኣድም ገሊጹ።
ኣቶ ዑስማን፡ ኣብ ትካላት ማሕበራዊ 

ኣገልግሎት ብዝተገብረ ወፍሪ፡ ቊጽሪ 
ኣብያተ-ትምህርቲ ኣብ ዝሓለፈ ናይ 
ናጽነት ዓመታት ካብ 2 ናብ 47 ክብ 
ከምዝበለ፣ ቀረብ ማይ፡ ጥዕናን ካልእን 
እውን ርኡይ ዕብየት ከምዘመዝገበ 
ኣፍሊጡ።
ኣብ ምሕላብ፡ ገለብ፡ መዛባጥ፡ ካሉቅ፡ 

መራትን ዜንን ዝተዋደዳ ትካላት ጥዕና፡ 
ህዝቢ ኣብ ቀረባኡ ኣገልግሎት ክረክብ 

ኣኽኢለን ምህላወን ብምሕባር፡ መስርሕ 
ህንጸታ ደው ኢሉ ዘሎ ኮማዊ ሆስፒታል 
ዳግም ዝጅምረሉ ኩነታት ክፍጠር 
ተማሕጺኑ።
ልምዓት ጀራዲን ዝምስገን ምዕባለ ዘርኣየ 

ቁጠባዊ ንጥፈት ከምዝዀነ ብምጥቃስ፡ 
ነቲ ከባቢ ኣኺሉ ንካልእ ከባቢታት 
ክኸውን ዝኽእል ምህርቲ ስለዘሎ፡ ጸገም 
መጐዓዝያን ዘይጥጡሕ መንገድን 
ንምቅላል ክስራሕ ብምዝኽኻር፡ ኣብ’ዚ 
እዋን’ዚ ህዝቢ ብዝወሰዶ ተበግሶ 45 
ኪሎሜተር ዝሽፍን ጽርግያ ኣፍዓበት - 
ገለብ ይጽገን ከምዘሎ ሓቢሩ።
ንኣገልግሎት መራኸቢታት 

ብዝምልከት ኣቶ ዑስማን፡ ገለ ከባቢታት 
ገዲፍካ ህዝቢ ኣገልግሎት ተንቀሳቓሲ 
ቴለፎን ይረክብ ምህላዉ፣ ኣብ ጎደናታት 
ዝተተኽለ ብጸሓይዊ ጸዓት ዝሰርሕ 
መብራህቲ ድማ ዝምስገን ኣገልግሎት 
ይህብ ከምዘሎ ኣብሪሁ።
ንኩነታት ማይ ብዝምልከት፡ ብድሪል 

እትሰርሕ መዐደሊት ነቑጣ ድሮ ተዛዚማ 
ምዝርጋሕ ሻምብቆታት ጥራይ ተሪፉዋ 
ከምዘሎ ብምጥቃስ፡ ኣብ ወርሒ ታሕሳስ 
2024 ኣብ መራትን መዛባጥን ዝተሰርሓ 
ዲጋታት፡ ምስ’ተን ኣቐዲመን ዝተሃንጻ 
ተደሚረን፡ ኣብ ምቅላል ሕጽረት ማይ 
ሰብን ጥሪትን ዕዙዝ ተራ ከምዘለወን 

ኣነጺሩ።
ንኡስ ዞባ ገለብ፡ ካብ ከረን ንሸነኽ ሰሜን 

60 ኪሎ-ሜተር ርሒቓ እትርከብ ኰይና፡ 
ኣብ 11 ምምሕዳራት ከባቢ ዝጥርነፍ 
ልዕሊ 63 ሽሕ ህዝቢ ይነብራ።
ብኻልእ ወገን፡ ኣብ ምምሕዳር ከባቢ 

መዓልዲ - ንኡስ ዞባ ዓዲተከሌዛን፡ 
ጠለባት ማሕበራዊ ኣገልግሎት ንምምላእ 
ይስራሕ ኣሎ።
መሰረታዊ ማሕበራዊ ኣገልግሎታት 

ብምትሕብባር ኮምን መንግስትን 
በብእዋኑ ይዋደድ ከምዘሎ ዝሓበረት 
ኣመሓዳሪት ናይ’ቲ ምምሕዳር ከባቢ 
ወ/ሮ ኣምና እድሪስ፡ ብፍላይ ኣብ መዳይ 

ጥዕና ኣደን ዕሸልን ከምኡ’ውን ቀረብ 
ዝስተ ማይ ዝምስገን ገስጋስ ተመዝጊቡ 
ከምዘሎ ገሊጻ።
ክሳብ ማእከላይ ደረጃ እተገልግል 

ቤት-ትምህርቲ ምህላዋ፡ ህጻናት ብቐረባ 
ትምህርቶም ክከታተሉ ክኢሎም 
ከምዘለዉ ብምጥቃስ፡ በብግዜኡ ምስ 
ዝውስኽ ዘሎ ቁጽሪ ተመሃሮ ግን 
ተወሳኺ ክፍልታት ምህናጽ ከምዘድሊ 
ኣገንዚባ።
ሓንቲ ካብ 11 ምምሕዳራት ከባቢ 

ንኡስ ዞባ ዓዲ-ተከሌዛን ዝዀነት 
ምምሕዳር ከባቢ መዓልዲ፡ ካብ ሓውሲ-
ከተማ ዓዲ-ተከሌዛን ንሸነኽ ምብራቕ 20 
ኪሎሜተር ርሒቓ ትርከብ።

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ

ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ምሉእብርሃን ሃብተገብርኤል

ተስፋኣለም የማነ

ለይ-ኣውት
ፍርቱና ኤፍሬም        ትንሱእ ፍስሃየ 

 ሓበን ገብረኣምላኽ        ሰሎሜ ኣፈወርቂ

ሳምራዊት ሃብተ

ዘቤታዊ ፍወሳ ንሕማም መላግቦኣብ መላግቦ ዝኽሰት ቃንዛ፡ ኣብ መላግቦ ዝኽሰት ቃንዛ፡ ሕበጥን 
ምድራቕን ዝመለለይኡ ሕማም - 
‘ኦስተዮኣርትራይቲስ’ (osteoarthritis) 
ይበሃል። እዚ ልሙድ ዝኾነ ሕዱር 
ሕማም እዩ። እዚ ሕማም’ዚ እናበኣሰ 
ዝኸይድ ነድሪ ወይ ሕማም መላግቦ 
(degenerative arthritis) ተባሂሉ’ውን 
ይጽዋዕ እዩ። 

መላግቦ ንኽልተ ኣዕጽምቲ ዘራኽብ 
ክፍሊ ኣካላት እዩ። ቆርጠጠመ (car-
tilage) ድማ ንጫፋት ናይ ኣዕጽምቲ 
ሸፊኑ ዝርከብ መከላኸሊ ቲሹ እዩ። 
ሕማም መላግቦ ዘለዎ ሰብ፡ እዞም 
ቲሹታት ቆርጠጠመ ዝተሰብሩ ወይ 
ዝነቕዑ እዮም። ከም ሳዕቤኑ፡ እቶም 
ኣዕጽምቲ ምስቲ መላግቦ ብቐጥታ 
ስለ ዝራኸቡ፡ ምፍሕፋሕ ይፍጠር። 
ቃንዛ፡ ምድራቕን ካልእን ዝኣመሰሉ 
ምልክታት ይርአ። 

ሕማም መላግቦ፡ሕማም መላግቦ፡ ኣብ ዝኾነ ክፍሊ 
ሰብነትና ኣብ ዝርከብ መላግቦ ከጋጥም 
ይኽእል። እቲ ብብዝሒ በዚ ሕማም’ዚ 
ዝጥቃዕ ክፍሊ ሰብነት - ኣእዳው፡ 
ኣጻብዕቲ፡ መንኩብ፡ ብፍላይ ኣብ 
ከባቢ ክሳድ ወይ ታሕትዋይ ሸነኽ 
ኣብ ዝርከብ ዓንዲ ሕቖ፡ ምሕኵልቲን 
ብርክን የጠቓልል። 

ሕማም መላግቦ፡ ሳሕቲ ኣብ ኣባጽሕ 
ዝርአ’ኳ እንተኾነ፡ ብዙሕ ግዜ ዕድመ 
ኣብ ዝደፍኡ ሰባት እዩ ዘጋጥም። ዝለዓለ 
ጠንቂ ስንክልና ተባሂሉ ድማ ይጥቀስ።

ምልክታት ምልክታት 
ቃንዛ መላግቦ፡ ምድራቕ መላግቦ፡ 

ምጉዳል ተዓጻጻፍነትን ናይ ምንቅስቓስ 
ብቕዓትን፡ ምቅጻል/ ምንዳር፡ እቲ መላግቦ 
ኣብ ዝንቀሳቐሰሉ እዋን ዓቐቕ ዝብል 
ድምጺ ምስማዕ፡ ምዅርኳር ዓጽሚ፡ 
ተወሳኺ ዕንኳር ኣብ ዓጽሚ፡ ወዘተ 
እቶም ኣዝዮም ልሙዳት ምልክታት 
ቃንዛ መላግቦ እዮም። 

ሕማም ቃንዛ መላግቦ እናበኣሰ ምስ 

ዝኸይድ፡ እቲ ምስኡ ዝርአ ቃንዛን 
ምልክታትን ከቢድ ይኸውን። ምስ 
ግዜ ኣብቲ መላግቦን ከባቢኡን ሕበጥ 
ይፈጥር። እቲ ሕበጥ ንኽትንቀሳቐስ 
ኣብ ዘይትኽለሉ ደረጃ የብጽሕ።

መርመራመርመራ
ቃንዛ መላግቦ፡ ዘገም እናበለ 

ዝምዕብል ሕማም እዩ። ምልክታቱ 
ክሳብ ዝንጽር፡ ከምኡ’ውን ቃንዛ ክፈጥር 
ክሳብ ዝጅምር፡ ክተለልዮን መርመራ 

ክትገብረሉን ከቢድ እዩ። ብሓደጋ፡ 
ብመንቃዕቲ ወይ ብመስበርቲ ዘጋጥም 
ሕማም መላግቦ፡ ብ‘ኤክስረይ’ ክተለልዮ 
ስለ ዝከኣል፡ ብኣግኡ ንምፍዋሱ 
ኣየሸግርን። 

ከም ተወሳኺ፡ ሓኪም ‘ኤም.
ኣር.ኣይ.’ (MRI) ብግባር ነቲ ሕማም 
ከነጽሮ ይኽእል። እዚ መርመራ’ዚ ናይ 
ሬድዮ ማዕበልን ማግኔታዊን ተጠቒሙ፡ 
ስእሊ ናይ ውሽጣዊ ኣሰራርዓ ዓጽምን 
ቲሹታትን ክህበና ስለ ዝኽእል፡ ነቲ 
ጸገም ንምልላዩ ዝበለጸ ይገብሮ። 

መርመራ ደም እቲ ካልእ መመርመሪ 
ኣማራጺ ቃንዛ መላግቦ እዩ። ኣብ ፈሳሲ 

መላግቦ መርመራ ብምግባር ነቲ ሕማም 
ንምልላይ ዘኽእል መንገዲ’ውን ኣሎ። 
እዚ ዓይነት መርመራ’ዚ፡ እቲ ቃንዛ 
ብሰንኪ ረኽሲ ወይ ሪሕ (gout) ዝሰዓበ 
ምዃኑ ንምጽንዑ ይሕግዝ።

ፍወሳፍወሳ
ፍወሳ ቃንዛ መላግቦ ነቲ ምልክታቱ 

ብምልላይ እዩ ዝካየድ። ዓይነት ናይቲ 
ዝወሃብ ፍወሳ ኣብ ቦታን ክብደትን 
ናይቲ ምልክት ይምርኮስ። 

ቃንዛ ዘህድኡ መድሃኒታት (over-
the-counter medications)፡ ናይ 
ኣነባብራ ለውጢ ምግባር፡ ኣድህቦ ኣብ 
ኣመጋግባን ካልኦት ዘቤታዊ ፍወሳን ነቲ 
ቃንዛ፡ ምድራቕን ሕበጥን መላግቦ ኣብ 
ምጉዳል ልዑል ግደ ኣለዎ። 

ተፈጥሮኣዊ ፍወሳ ንሕማም መላግቦተፈጥሮኣዊ ፍወሳ ንሕማም መላግቦ
ክብደት ሰብነት ምቁጽጻር፦ክብደት ሰብነት ምቁጽጻር፦ ልዕሊ 

ንቡር ክብደት ሰብነት ምውናን ኣብቶም 
መላግቦ ኣዕጽምቲ ተጽዕኖ ስለ ዝፈጥር 
ቃንዛ ክገብረልና ንቡር እዩ። ስለዚ፡ 
ክብደት ሰብነትካ ምቁጽጻር፡ ነቲ ዝፍጠር 
ጸቕጢ ኣብ ምጉዳል ልዑል ተራ ስለ 
ዘለዎ ብቃንዛ መላግቦ ክንሳቐ ዘለና 
ተኽእሎ ዝተሓተ ይገብሮ። ምጡን 
ክብደት ሰብነት ምውናን፡ ብሕማም 
ሽኮርን ካልኦት ሕማማት ልብን 
ንኸይንጥቃዕ’ውን ይከላኸለልና እዩ። 

እኹል ድቃስ፦እኹል ድቃስ፦ እኹል ድቃስን 
ዕረፍትን ምርካብ ኣብ ጭዋዳታትናን 
መላግቦ ኣዕጽምትናን ከጋጥም ንዝኽእል 
ሕበጥን ምቅጻልን የጒድሎ። ንነብስና 
ንሓሊ እንተዄንና፡ ልዕሊ ዓቐን ክነህልኻ 
የብልናን። ዕኹል ዕረፍቲ ክትረክብ 
ዕድል ክንህባ ይግባኣና። 

ፍወሳ ብዝሑልን ውዑይን (Heat 
and cold therapy):- ነቲ ዝተሃስየ 
ክፍሊ ኣካላት፡ ብውዑይ ወይ ብዝሑል 
ነገራት ብምድራዝ ወይ ብምጽቃጥ፡ 
ቃንዛን ምድራቕን ጭዋዳ ክፍወስ 
ይከኣል እዩ። ነዚ ፍወሳ’ዚ ን15 ወይ 20 
ደቓይቕ መዓልታዊ ክነካይዶ ንምከር።

ፍወሳ ብውዑይ ፍወሳ ብውዑይ 
ምቖት ንዝደረቐ መላግቦ ናይ 

ምልስላስን ምፍዋስን ባህሪ እዩ ዘለዎ። 
ነቲ መላግቦ ብውዑይ ነገር ምድራዝ፡ 
ነቲ ኣብቲ ከባቢኡ ዝርከብ ሻምብቆታት 
ደም ከም ዝምጠጥን ዝሰፍሕን ይገብሮ። 
እዚ ድማ ናብቲ ከባቢ ብብዝሒ ደምን 
ኦክስጅንን ንኽውሕዝ ይሕግዝ። 

+ ውዑይ ማይ ዝመልአ ጥርሙዝ 
ምጥቃም ይከኣል።

+ ብውዑይ ማይ ነቲ ከባቢ ወይ 

መላእ ሰብነትና ምሕጻብ ይከኣል። 
ከምኡ’ውን ብሕክምና ዝተደገፈ 

ብኤለክትሪካዊ መሳርሒ ናይ ምጽላው 
ፍወሳ ክንገብር ይከኣል እዩ።

ፍወሳ ብዝሑልፍወሳ ብዝሑል 
ብዝሑል ነገር ምድራዝ፡ ኣብ 

መላግቦ ክርአ ዝኽእል ሕበጥን ምቅጻልን 
ኣብ ምእላይ ልዑል ግደ እዩ ዘለዎ። 
እዚ ዓይነት ፍወሳ’ዚ፡ ኣብ ፕላስቲክ ወይ 
ብጡጥ ኣብ ዝተሰርሐ ጨርቂ በረድ 
ብምምላእ እናደረዝካ ክካየድ ይከኣል። 

+ ነቲ በረድ ቀጥታ ምስ ቆርበትና 
ምልጋብ ተመራጺ ኣይኮነን።

+ ነቲ ፍወሳ ደጋጊምና ምስ እነካይዶ 
ኢና ውጽኢቱ ክንዕዘብ ንኽእል። 

ክብደት ሰብነት ምቁጽጻርክብደት ሰብነት ምቁጽጻር
ክብደት ሰብነት ምቁጽጻር ሓደ 

ካብቶም ዝበለጹ ኣገባብ ፍወሳ ንሕማም 
መላግቦ እዩ። ምጡን ክብደት ሰብነት 
ምህላው ኣብ ልዕሊ መላግቦ ክወርድ 
ዝኽእል ልዑል ክብደትን ተጽዕኖን 
ንምእላይ ሓጋዚ እዩ። በንጻሩ ከሳዕ ምዃን 
ኣብ ልዕሊ መላግቦ ልዑል ክብደት ከም 
ዝጸዓን ብምግባር ንዝተፈላለዩ ሕማማት 
መላግቦ ክንቃላዕ ይገብር። 

ኣመጋግባ ብምቁጽጻርን ምውስዋስ 
ኣካላት ብምክያድን ክብደት ሰብነትና 
ክንቆጻጸር ይከኣል እዩ። 

ምውስዋስ ኣካላት (Exercise):- ምውስዋስ ኣካላት (Exercise):- 
ምውስዋስ ኣካላት ኣብ ከባቢ መላግቦና 
ንዘለዉ ጭዋዳታት ኣብ ምትርናዕ 
ልዑል ግደ እዩ ዘለዎ። በዚ ድማ ኣብ 
ክንዲ ዝደረቐ፡ ተሪርን ተዓጻጻፍን ጭዋዳ 
ክህልወና ስለ ዘኽእል፡ ቃንዛ መላግቦ 
ክስመዓና ኣይክእልን። መዓልታዊ ካብ 
20 ክሳብ 30 ደቓይቕ ዝጸንሕ ምውስዋስ 
ኣካላት ክነካይድ መደብ ይሃልወና። 
ንገብሮ ምውስዋስ ኣካላት፡ ከም ብእግሪ 
ምጕዓዝን ምሕንባስን ዝኣመሰሉ፡ 
ብዙሕ ጻዕሪ ዘይሓትቱ ፍኹስ ዝበሉ 
ክኾኑ ይምረጽ። ‘ታይ ቺን’ (Tai chi) 
ከምኡ’ውን ‘ዮጋ’ (yoga) ዝኣመሰሉ 
ምውስዋስ ኣካላት ንተዓጻጻፍነት ጭዋዳ 
ብምሕያል ክህልወና ዝኽእል ቃንዛ 
መላግቦ ከህደኣልና ይኽእል።  

ንገብሮ ምውስዋስ ኣካላት ብዙሕ 
ጻዕሪ ዝሓትት ክኸውን ከም ዘይብሉ 
እዩ ዝምከር።

ብዙሕ ሃልኪ ዘይሓትት ምውስዋስ ብዙሕ ሃልኪ ዘይሓትት ምውስዋስ 
ኣካላት ክበሃል እንከሎ ከመይ ዝበለ እዩ?ኣካላት ክበሃል እንከሎ ከመይ ዝበለ እዩ?

+ ምሕንባስ፡
+ ኣብ ሰጣሕ ጎልጎል ብሽክለታ 

ምዝዋር፡
+ ብእግሪ ምጕዓዝ፡
+ ኤሮቢክስ ወዘተ።

ጥዕና ዘለዎ ኣመጋግባጥዕና ዘለዎ ኣመጋግባ
ጥዕናና ክንሕሉ እንተዄንና ጥዕና 

ዘለዎ ኣመጋግባ ክንክተል ንምከር። 
ሕማም መላግቦ ዘለዎም ሰባት ብፍላይ 
ኣብ ኣመጋግባኦም ልዑል ተገዳስነት 
ክገብሩ እዩ ዘለዎም።

ሕማም መላግቦ ዘለዎ ሰብ ክምገቦ 
ዘለዎ፦

+ ዓሳ፡
+ ፉልን ጥረታትን፡
+ ፍረታትን ኣሕምልትን፡
+ ዘይቲ ኣውሊዕ፡
ክወስዶም ዘይብሉ መግብታት 
+ ሽኮር፡
+ ስብሒን ቅብኣትን፡
+ ዝተጻረየ ማለት ገፈል ዘይብሉ 

ካርቦሃይድሬትስ ከም ፊኖ፡
+ መመቀሪ መግቢ ከም ጨውን 

ሽኮራዊ ነገራትን፡
+ ኣልኮላዊ መስተን ሽጋራን 

እንተዘይወሰደ ይምረጽ።

ጠንቂ ሕማም መላግቦ እንታይ እዩ?ጠንቂ ሕማም መላግቦ እንታይ እዩ?
ሕማም መላግቦ - ኣብ መላግቦ 

ብዝወርድ ዕንወት እዩ ዝስዕብ። እቲ 
ዕንወት ናይ ነዊሕ ዓመታት እኩብ 
ጽልዋ ክኸውን ይኽእል። ስለዚ እዩ 
ድማ፡ ዕድመ ጠንቂ ዕንወት መላግቦ 
ብምዃን ንሕማም መላግቦ ዘቃልዓና። 
ዕድመ እናወሰኽና ብዝኸድና፡ ብኡ 
መንጽር ኣብ መላግቦታትና ዝወርድ 
ጸቕጥን መጕዳእትን እናዛየደ 
ይኸይድ። 

ካልኦት ጠንቅታት ሕማም መላግቦ፦ካልኦት ጠንቅታት ሕማም መላግቦ፦ 
ቅድሚ ገለ ዓመታት ኣጋጢሙና 
ዝነበረ መጕዳእቲ፡ ምንቃዕ ወይ ምስባር 
ቆርጠጠመ፡ ምዝንባል መላግቦ፡  ወዘተ፡ 
ከምኡ’ውን ምጉርባጥ መላግቦ፡ ምኽሳዕ፡ 
ልዕሊ ንቡር ክብደት ሰብነትን ዘይስሩዕ 
ቁመናን ምጥቃስ ይከኣል። 

ተኽእሎታት ንሕማም መላግቦተኽእሎታት ንሕማም መላግቦ

ሕማም መላግቦ ክነማዕብል ዝገብሩ 
ተኽእሎታት ኣለዉ። 

+ ሕማም መላግቦ ካብ ዘለዎም 
ስድራቤት ምውላድ - ብፍላይ ወለዲ 
ወይ ዓጽመ ስጋ፡

+ ጾታ - ደቂ ኣንስትዮ ዝያዳ ደቂ 
ተባዕትዮ በዚ ሕማም እዚ ይጥቅዓ፡

+ ልዕሊ 50 ዓመት ዕድመ ምዃን፡
+ ኣብ ብትከተ-ጽግያት (meno-

pause) ምእታው፡
+ ምምብርካኽ፡ ምሕኳር ወይ 

ምስፍሳፍ ኣብ ዝበዝሖ ከቢድ ናይ 
ጉልበት ስራሕ ምውፋር፡

+ መጕዳእቲ ኣጋጢምሙ 
እንተነይሩ፡

+ ከሳዕ ወይ ልዕሊ ንቡር ክብደት 
ሰብነት ዘለካ ምዃን፡

+ ድኹም ኣቃውማ ምውናን፡
+ ግዳይ ሕማም ምዃን - ከም 

ሽኮርን ነድሪ መላግቦን ዝኣመሰሉ።
ኣብ ሓደ ክፍሊ ሰብነት ጥራይ 

ዝነበረ ሕማም መላግቦ፡ ናብ ካልእ 
ክፍልታት ክልሕም ዘሎ ተኽእሎ’ውን 
ዝለዓለ እዩ። 

ሓልክታትሓልክታት
ንሕማም መላግቦ ሓዊስካ ዝፍጠር 

ነድሪ መላግቦ፡ ብዙሕ ኣካላዊ ሓልክታት 
እዩ ዘለዎ። ብግቡእ ክትንቀሳቐስ 
ዘይምኽኣል ሓደ ካብቶም ዝዓበዩ 
ሓልክታት ናይቲ ሕማም እዩ። 

ብዘይካዚ፡ እቲ ሕማም - 
ስእነት ድቃስ፡ ብዙሕ ክትንቀሳቐስ 
ብዘይምኽኣል ዝስዕብ ምውሳኽ 
ክብደት ሰብነት፡ ምህማነ ኣዕጽምቲ፡ 
ምድኻም መላግቦ ዓጽሚ፡ መንቃዕቲ፡ 
መድመይቲ ኣብ ከባቢ መላግቦ ወዘተ 
ከስዕብ ይኽእል። 

ኣብ ስምዒት ዝፈጥሮ 
ሓልክታት’ውን ብዙሕ እዩ። ዕለታዊ 
ንጥፈታት ብግቡእ ክተከናውን ብዘይ 
ምኽኣል ዝፍጥር ወጥሪ፡ ጭንቀት/ 
ሻቕሎት፡ ቃዝኖት ወዘተ ከም ኣብነት 
ክጥቀስ ይከኣል። 

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

ኣብ ዓመተ 2024፡ ብትግርኛ ተሓቲመን 

ካብ ዝወጽኣ፡ ታሪኽ ጠቀስ መጽሓፍቲ፡ 
“ድንገት ኣብ ዓጋመት” ምስ ንጣብ ካብ 
ዝኽርታት ወራር ባሕሪ-ነጋሽ፡ ብመኰነን ኪዳነ 
(ሻባይ) ተረቋሒት ኰይና ትርከብ። እዛ ኣብ 
ሃገረ ጀርመን (ፍራንክፈርት) ብዝመደበሩ 
“ሽዳ” ኣሕታሚ ትካል፡ ተሓቲማ ተዘርጊሓ 
ዘላ መጽሓፍ’ዚኣ፡ ኣብ ቀረባ ግዜ’ውን ኣብ 

ውሽጢ ሃገር ተሓቲማ ናብ ኣንበብቲ ክትበቅዕ 
ምዃና ይፍለጥ።
መኰነን (ሻባይ) ኣብ ፍጻመ መስዋእቲ ናይቲ 

ስሙይን ተፈታውን ተጋዳላይ ኢብራሂም 
ዓፋ (ወዲ ዓፋ) ኣድሂቡ፡ ብመጽናዕቲ ዝተሰነየ 
መጽሓፍ የዳሉ ምንባሩ፡ ካብ ኣፍ ብዙሓት 
ቀረብቱን ሓበሬታ ዘካፈሉዎ ተጋደልትን 
እሰምዕ ነበርኩ። እቲ ዝስማዕ ሓበሬታ ግዜ 
በሊዑ፡ ሻባይ ጥዕና እናሰኣነ ይመጽእ ምስ 
ምንባሩ፡ ጉዳይ ጥዕናኡ እምበር፡ ዛዕባ ናይቲ 
ሒዙዎ ዝነበረ መጽናዕትስ ካብ ርእሰይ ወጺኡ 
ነበረ።
ኣብ ወርሒ ሰነ 2024፡ ናብ ሰሜናዊ 

ምብራቕ ሳሕል፡ ታሪኻዊ ድፋዓት ንምርኣይ 
ዑደት ኣብ ምፍጻም ከለኹ ድማ ንታባ 
ዓጋመት ብማዕዶ ክርእዮ በቓዕኩ። ኣብቲ 
ኣጋጣሚ’ቲ ኸኣ እቲ ምስኡ ዝልዓል ድንገት 
ተጠቕሰ፣ መስዋእቲ ወዲ ዓፋ። ኣብኡ ኸለና፡ 

ካብቶም ብዛዕባ እቲ ቦታ ብዘደንቕ ናይ ምዝካር 
ዓቕሞም ዝትርኹልና ዝነበሩ፡ ሓለቓ ጠቕላሊ 
ስታፍ ሓይልታት ምክልኻል ጀነራል ፍሊጶስ 
ወልደዮውሃንስ፡ ሓደ ብስራት ሰው ኣበለ፣ 
“መኰነን (ሻባይ) ብዛዕባ’ቲ ታሪኽ ብሰፊሑ 
ዘዳለዋ መጽሓፍ ተሓቲማ ስለ ዘላ፡ እቲ ዝርዝር 
ኣብኡ ክትረኽቡዎ ትኽእሉ ኢኹም፡” ዝብል 
እዩ። ትጽቢት ብዙሓት ዘዐግስ፡ ሕቶታት 
ጠምዘዝቲ ዝምልስ ብስራት። ካብኡ ንደሓር፡ 
ናብ ኣስመራ ክንምለስ’ሞ፡ ነታ መጽሓፍ 
ቀልጢፈ ረኺበ ከንብባ ተሃንጠኹ።
ናብ ኣስመራ ምስ ተመለስና ነታ መጽሓፍ 

ንምርካባ ዳምዳም በልኩ። ኣብ ወጻኢ ሃገር 

ድሕሪ ምሕታማ ብውሑድ መጠን ናብ 
ኣስመራ ኣትያ ኣብ ኢድ ገለ ሰባት በጺሓ ከም 
ዘላ ስለ ዝፈለጥኩ ንክረኽባ ዝያዳ ተገደስኩ። 
እንተዀነ፡ ጐኒ-ጐኒ’ቲ ነታ መጽሓፍ ናይ 
ምርካብ ህንጡይነተይ፡ “ሻባይ ኵነታት ጥዕናኡ 
ሕማቕ ኣሎ!” ዝብል ወረ ክሰምዕ ጀመርኩ። 
ሓደ-ሓደ ግዜ ህቡብነት ንዘጥረዩ ሰባት፡ 
ዝተጋነነን ዘይልክዕን መግለጺታት ክወሃብ 
ልሙድ ተርእዮ ስለ ዝዀነ፡ እቲ ኣሰካፊ ወረ፡ 

ንሻባይ ወረ ጥራይ 
ክዀነሉ ተመነኹ። 
ግን ከኣ፡ ዘተኣማምን 
ጭቡጥ ሓበሬታ ብኣጋ 
ስለ ዘይረኸብኩ፡ ነታ 
መጽሓፍ ንምርካብ 
ዝነበረኒ ህንጥዩነት 
ኣዛሕቲሉ ኣተኵሮይ 
ክቕየር ጀመረ። 
የግዳስ፡ እቲ ሓበሬታ 
እናብኣሰ ኸደ። 
ብቐረባ ንሻባይ 

ዝፈልጥ ስነ-ጥበበኛ 
መሓመድ ስዒድ ዑስማን፡ ብዛዕባ ኵነታት 
ጥዕና ሻባይ ኣልዒለ ምስ ተወከስኩዎ፡ ሕማቕ 
እናተሰምዖ፣ ብቐጻሊ ናይ ቴለፎን ርክባት 
ከም ዝነበሮም፡ ኣብታ ሰሙን’ቲኣ ግን ደሃዩ 
ከም ዘጥፍአ’ሞ እታ ንመጨረስታ እዋን 
ብድምጺ ዝሰደደሉ ናይ ተስፋ መልእኽቲ 
ኣሰንዩ ኣስምዓኒ። ድሕሪኡ’ውን ብዛዕባ ጥዕና 
ሻባይ ኣሉታዊ ወረን ተስፋ ዘይህብ እናዀነን 
መጽአ። ኣብ መወዳእታ ድማ ሻባይ ከም 
ዝተሰውአ ብብዝሒ ተወርየ። 
እቲ ዘይሕለል ስነ-ጥበበኛ መኰነን ኪዳነ 

(ሻባይ) ተሰዊኡ! ነታ ከቢድ ዋጋ ዝኸፈለላ 
ቀዳመይቲ ድርሰት መጽሓፉ ኣብ ምዕራፋ 
ኣብጺሑዋ ሓሊፉ። እታ ፍረ ጻዕሩ ዝዀነት 
“ድንገት ኣብ ዓጋመት” መጽሓፉ እንሀት፡ 
ንዝተኸፍለላ ዋጋ ክትድብስ፡ ብኣዝዩ ውሕሉል 
ኣቀራርባ፡ ንነባሪ ኣበርክቶ ሻባይ፡ ሕሳስ ልደ ክንሳ 
ግን ማሕለፍያ (master piece) ኰይናትሉ። 

ግን ብዕሊ ኮፍ ኢሉ፡ ኣብ መንጎ’ቶም ፍጻመ 
ጻዕሩ ዝጽበዩ ዝነበሩ ላዕለዎት ሓለፍቲ፡ 
መጋድልቱ፡ ስነ-ጥበበኛታት ብጾቱን ኣድነቕቱን 
ተረኺቡ እናፈረመ ከረክባ ኣይበቕዐን፣ “እንቋዕ 
ኣሐጎሰካ” እውን ኣይተባህለን ሻባይ። 
***
ኣብ ዕለተ ሓመድ ድበኡ - ኣብ መቓብር 

ሓርበኛታት ጸጸራት ኣስመራ - ብርክት ዝበለ 
ቀባራይ ተረኺቡ ነይሩ። ነቲ ኣብ ስነ-ስርዓት 
ቀብሩ ዝተነብበ ዝርዝር ታሪኽ ህይወቱ ምስ 
ሰማዕካ’ዩ እቲ ድንገት ድርብ ምንባሩ ዝያዳ 
ዝስወጠካ። ክሳራ ንስድራቤቱን ንሃገርን ዘስዓበ 
ድንገት። ኣብ ጕዕዞ ህይወቱ ዘወፈዮ ሃገራዊ 

ኣበርክቶ ብመንጽር ዝተጓዕዞ ግዜ ምስ ዝረአ፡ 
ብዙሕን ኣመና ቅልጡፍን እዩ። ኣበርክቶኡን 
ጻዕሩን ኣብ ዝተወሰነ ዓመታት ንዘጥረዮ ሞያዊ 
ብቕዓት ምስ ሰማዕኩ፡ መኰነን ተራ ትዕድልቲ 
ዝነበሮ ሰብ ከም ዘይነበረ ተረዳእኩ። ነብሱ ኣብ 
ምምዕባል ዘርኣዮ ዝላ ዘቕንእን ርእሱ ዝኸኣለ 
ትምህርቲ ዝህብ ተመኩሮን እዩ። ንነገራት 
ብዕቱብ ናይ ምሓዝ ንዝነበሮ ትዕድልቲ ምስ’ቲ 
ኣብ ገድሊ ዝተማህሮን ዘጥረዮን ርእሰ-ዲስፕሊን 
ህይወቱ ኣብ ምምራሕን ምምዕባልን ብግቡእ 
ዝተጠቕመሉ ይመስለኒ። ነብሱ ቀጺዑ፡ ንዝነበሮ 
ዓቕሚ ከዕቢ ኣብ ኣካዳሚ ዝሓፈሶ ዓወት’ውን 
ንብልሑ ዝመስከረ ካልእ ገጽ መርኣያኡ 
እዩ።
ንሃገር ኣብ ምግልጋል ንዝኸፈሎ ናይ ግዜ 

መስዋእቲን ንዝተወንዘፈ ዕድላትን ንምምላእ 
ኣብ ጐደና ጥበብን ምርምርን ተሰሊፉ እዩ 
ሻባይ። ንኣበርክቶ ታሪኽ ጀጋኑ ብጾቱ ኣብ 
ምድህሳስን ብጥበባዊ ኣገባብ ኣብ ምዅላዕን 
ርኡይ ኣበርክቶ ገይሩ። ኣብ ጋዜጣ፡ መጽሔት፡ 
ኣብ ቅጽታት ተሞክሮ ገድሊ፡ የስፍሮም ንዝነበረ 
ጽሑፋቱ ኣንቢበዮም እየ። ኣብ መጽሔት 
ሕድሪ፡ “ንመላላእ ዶ ንከላላእ” ዝብል ኣርእስቲ 
ሂቡ ዝጸሓፋ፡ ካብተን ተዘከርቲ ዓንቀጻቱ 
እያ። ብደረጃ ዓቢ መጽሓፍ፡ ናይ ገዛእ ርእሱ 
ከሕትም ግን “ድንገት ኣብ ዓጋመት” ናይ 
መጀመርያኡ እያ። ካልእ ከምኡ ዝኣመሰለ 
ዳርጋ ውዱእ ንመጽሓፍ ዝኸውን ኣብ 
መጽናዕቲ ዝተመርኰሰ ዕዮ ከም ዘለዎ’ውን 
ጽቡቕ ገይረ እፈልጥ እየ።
መኰነን ኪዳነ፡ ነዚ ኸምዚ ዝኣመሰለ፡ ምሉእ 

ጥዕናን ማልን ዝደሊ ወፍሪ፡ ብጕድለት ጥዕናኡ 
ከይተዳህለ ናብቲ ዝዓበየ ባህጉን ናይ ምግባር 
ድሌቱን ብምትኳርን ሚዛን ብምሃብን ናብ 
ዓወት ከብጽሕ ምኽኣሉ፡ ነቶም ንስርሓትና 
ዕንቅፋታት ብምጽፍጻፍ ካብ ምስላጦም 
እንበኵር ሰባት ኣብነትን ኣርኣያን እዩ። 
ምኽንያቱ፡ ምስ ከቢድ ጸገም ጥዕና እናተቓለሰ፡ 
ነቲ ኣብ ታሪኽና ግቡእ ቦታኡ ከትሕዞ 
ዘንቀደሉ ዕዮ ቀዳምነት ሂቡ ስለ ዝሰርሐን ኣብ 
ምዕራፉ ስለ ዘብጽሐን።
ኵላቶም መጋድልትን ናይ ድሕሪ ግዜ ናጽነት 

መሳርሕቲን መኰነን ሻባይ ዝሰማምዑሉ ነጥቢ፡ 
ሻባይ ጻዕራምን ንዝሓዞ ብሻላማላ ዘይርእን ሰብ 
ምንባሩ እዩ። እዚ፡ መለለዪ ዕቱብነቱ ኰይኑ፡ 
ናይ ጥዕና ጸገም ምስ ኣጋጠሞ’ውን ካብቲ 
ቀዳማይ ባህርያቱ ዝተፈልየ ሓቦን ጽንዓትን 
ዝውንን ሰብ ምንባሩ ተጋሂዱ እዩ። እቲ 
ንሞኬ ኣጋጢሙዎ ዝነበረ ጸገም ሕማም ልቢ፡ 
ንኸጋጥመካስ ይትረፍ ንኽትሰምዖ ጥራይ’ውን 
ንምቕባሉ ዘይከኣል ነበረ። መኰነን (ሻባይ) 
ግን፡ በታ ኣብ ነብሱ ዝተሰዅዐት ኣርቲፍሻል 
መዐቀኒት ኵነታት ጥዕና ልቡ ንልዕሊ ሓምሳ 
ግዜ ዝተመዝገበ ምልክታት ሓደጋ ተጻዊሩ’ዩ 
ናይ መጽናዕትን ምድላው መጽሓፍን ስራሕ 
የካይድ ነይሩ። ታሪኽ ጀጋኑ ንምስናድን 
ንወለዶታት ንምምሕልላፍን፡ ‘ናይ ብርዒ 
ጅግና!’ እውን ምዃን ከም ዘድሊ ብምእማን፡ 
ብግብሪ ጅግንነቱ ከርእየና ዝኸኣለ ብርዐኛ እዩ። 
ኣፉ ከፊቱ ይመጽኦ ንዝነበረ ሞት፡ “ኦሮማይ” 
ኢሉ ኣእዳዉ ኣጣሚሩን ርዒዱን ዘይኰነ፡ 
ክሳብ’ታ ናይ መወዳእታ ካልኢት ሕልፈተ-
ህይወቱ፡ ቋሕ ኢሉ እናርኣየን እናሰርሐን 
ዝተሰውአ ብርዐኛ!***
ታሪኽ ኣሰዋውኣ ሓርበኛ ኢብራሂም 

ዓፋ (ወዲ ዓፋ) ሓደ ካብቶም ኣብ መስርሕ 
ገድልና ዝተኸስቱ ትራጀዲታት እዩ። 
ድንገትን ኣሰንባድን ከም ዝነበረ እዮም ብጾቱ 
ዝትርኹ። ግን፡ ኣብ ጕዕዞ ገድሊ ከጋጥም 

ስለ ዝኽእል ብዙሕ ኣገራሚ ኰይኑ ነዊሕ 
ኣይምጸንሐን። ምኽንያቱ፡ ሰውራ ኤርትራ 
ከምኡ ዝኣመሰሉ ብዙሓት ኣርካናት ስለ 
ዝወሰደ። እቲ ኣገራሚ ዝዀነ፡ እቲ ብድሕሪኡ 

ዝስዓበ ንኣሰዋውኣኡ ዝምልከት ህውተታን 
መስመሩ ዝሰሓተ ግምታትን እዩ። ነቲ ሓቀኛ 
ታሪኽ ንምብራዝን ንምድምሳስን ሒዅ ኣብ 
ምባል ንኣስታት ፍርቂ ዘበን ክጐዓዝ ምጽንሑ 
ዘየስደምም ኣይኰነን። ኣብ ጕዕዞ ፍርቂ ዘመን፡ 
ብዙሓት ጠምዘዝቲ ነንዝመስሎም 
ዕላማታት መዳመቒ ክገብሩዎ 
ተራእዮምን ተሰሚዖምን እዮም። 
ታሪኽ ሓርበኛታት እናጠምዘዝካ ጕዕዞ 
ታሪኽ ዕጥቃዊ ህዝባዊ ቃልሲ ደዊንካን 
ኣመራሲሕካን ዝርከብ ረብሓ ፈጺምካ 
ርዱእ ኣይነበረን። እዚ ነገር’ዚ ኸኣ 
ንብዙሓት ሃገራውያን ከቘጥዕ ጸኒሑ 
እዩ። 
መኰነን ኪዳነ’ውን ኣብ ግዜ ፍጻመ 

ኣብቲ ግንባር ከም ምንባሩ መጠን፡ በቲ 
ካብቲ ንሱ ዝፈልጦ ሓቂ ወጻኢ ካብ 
ዕለት ናብ ዕለት መልክዕ እናቐየረ ዝሃጽጽ 
ዝነበረ ዛንታ ክስምዖን ስክፍታ ክሓድሮን ግድን 
እዩ። ከም ዜጋ፡ ከም ተጋዳላይን ስነ-ጥበበኛን 
ነዚ ነገር’ዚ ከስተኻኽል ሓላፍነቱ ከልዕል 
ውልቃዊ ተበግሶ ምውሳዱ ኸኣ፡ መቐጸልታ 
ናይቲ ንሃገሩን ህዝቡን ህይወቱ ክብጅው 
ኣብ በረኻ ዝኸርተቶ ተወፋይነት እዩ ክበሃል 
ይከኣል። መጽናዕቲ ሻባይ ኣብዛ መጽሓፍ፡ 
ንዅሉ’ቲ ሕቶታት ዝምልስ መወከሲታት 
(ሰቡን ሰነዳቱን) ብኣካል ብምርካብ፡ ነተን 
ፍጻመታት ብምልግጋብ፡ ዝዀነ ባዕላዊ ትንታነ 
ዘይብሉ፡ ጭብጢ ብጭብጢ፡ መድረኽ 
ብመድረኽ፡ እናሳለየ ንኣንባቢ ልክዕ ኣብቲ 
ቦታ ፍጻመ ብምውሳድ፡ ነቲ ታሪኽ ካብ 
ፈለምኡ ክሳብ ፍጻመኡ እንታይን ብኸመይን 
ምዓስን ኣበይን ብዝብሉ ቅደም ተኸተላት 
ኣነጺሩ ኮፍ ኣቢሉልና። መኰነን፡ መዓጹ 
ብዙሓት ሰበ-ስልጣን ኳሕኲሑ፡ ንዓመታት 
ትም ናይ ዝመረጹ ልሳን ሰብ ዉዕሎ ከም 
ዝምስክራ ገይሩ። ነዚ ንኣስታት 40 ዓመታት 
ክዋጠየሉ ዝጸንሐ ፍጻመ፡ ንፈታውን ጸላእን 
ንጹር ብዝዀነ ኣገባብ፡ ውሕሉል መጽናዕትን 
ጭብጥታትን ኣሰንዩ ኣቕሪቡዎ ኣሎ። ተነባቢ 
ከም ፊልም፡ ብስእለ-ኣእምሮኻ እናኣሰነኻ 
ክትርድኦ ብዝዕድም፡ ብፈኲስን ንጹርን ቃላት 
ኣቕሪቡዎ። ንጽንዓትን ምስጢራውነትን 
ተጋዳላይ፡ ንጻዕርን ምብልሓትን፣ ጸገማት 
ንምፍታሕ፡ ንፍቕርን ብጻይነትን … 
ህንጥዩነትን መሃዝነትን ገድልና ኰሊዓ እተርኢ 
መጽሓፍ ኣበርኪቱ።
“ድንገት ኣብ ዓጋመት” ምስ ንጣብ ካብ 

ዝኽርታት ወራር ባሕሪ-ነጋሽ፡ ንኽልተ ዓበይቲ 

ዝዀነ ዛዕባታት ጸይራ፡ 600 ገጻት ሒዛ እያ 
ወጺኣ ዘላ። እንተዀነ፡ ኣነ እዅን ካልኦት 
ዘንበቡዋ ሰባት እውን ከም ዝተወከስኩዎምን 
ዝተሰማማዕናሉን፡ እዛ መጽሓፍ፡ ኣብ ክልተ 

ክፋል ተመቒላ እንተትሕተም ዶ ምሓሸ 
ተብለካ እያ። ምኽንያቱ እቲ መጽሓፍ ኣብ 
ርእሲ ምግዛፉ፡ ቀዳማይ ንኣሰዋውኣ ወዲዓፋ 
ዝምልከት ክፋል፡ ካብቲ ስዒቡ ዝመጽእ ክፋላት 
ፍሉይነት ስለ ዘለዎ ርእሱ ዝኸኣለ በይኑ 

እንተዝተሓዝ እብል።
ሓይሊ ሓቂ፡ ፍቕሪ ጥበብን ሃገርን ብሞት 

ስለ ዘይርታዕ ከኣ፡ ነቲ ኸምኡ ዝኣመሰለ ወንን 
ባህርን ክነማስወሉን ክንነግረሉን ኣፍልጦ 
ክንህቦን ዝግባኣና ይመስለኒ። እዛ መጽሓፍ፡ 
ብዅሉ ኣፍቃሪ ንባብን ብታሪኹ ዝግደስን 
ክትንበብ ዘለዋ፡ ብሰብ ሞያ፡ ሰፊሕን ዝተፈላለየን 
ገምጋማት ክግበረላን ክትስተማቐርን መርኣያ 
ናይቲ ንሓቂ ንምድላይ ዝሕተት ረዚን ዋጋን 
ትዕግስትን ምዃና ብድምቀት ክምስከረላን 
ይግባእ ኢለ’ውን እኣምን። ሻባይ በዚ 
ንኡስ ጽሑፍ’ዚ ጥራይ ዝግለጽ ስነ-ጥበበኛ 
ኣይነበረን። ማዕረ ኽንደይ ግብራውን መርኣያ 
ጻዕረኛነትን ዓወትን ምዃኑ፡ ሓቂ ንምርካብ፡ ነቲ 
ዅሉ ክስገር ዝነበሮ መስገደላት ሰጊሩ፡ ብዋጋ 
ህይወቱ፡ ነዛ ምላሽ ሕንቅልሕንቅሊተይ ዝዀነት 
“ወርቃዊት” መጽሓፍ ክሓድገልና ምኽኣሉ 
መንእሰያት ካብ ተመኵሮ ሻባይ ክምሃሩ፡ 
ምስ ተሓትመት ከኣ፡ ረኺቦም ንኸንብቡዋ 
ንምዝኽኻር ዝኣክል ጥራይ እየ ክላቦ ዝደሊ።
ከም ብዓል መኰነን ኪዳነ (ሻባይ) ዝኣመሰሉ 

ምዑታት ሰብ ስሑል ብርዒ፡ ንታሪኽን ስነ-
ጽሑፍን ሃገርና ኣብ ምዕባይን ሓቂ ኣብ 
ምድላይን ገዚፍ ኣበርክቶ ዝገበሩ ብመስዋእቲ 
ክፍለዩኻ ከለዉ ንሃገር ዓቢ ክሳራ’ዩ። እዚ 
ክብል ከለኹ፡ ንትዕዝብተይን ኣድናቖተይን 
ንምግላጽ ዝኣክል ደኣ’ምበር፡ ብኻልእ ግዜ 
ስፍሕ፡ ዕምቝ ዝበለ ገምጋምን ምስትምቓርን 
ክግበር ተስፋ እገብር። ካብኡ ሓሊፉ ንዝኽሪ 
መኰነን ኪዳነ ሓደ ድሙቕ መደብ ተዳልዩ፡ 
ፈለጥቱን ኣድነቕቱን ብዛዕባ ሞኬ ንሰነድ 
ዝተርፍ ምስክርነታቶም ዝህቡሉ መድረኽ 
ክውደብ እምነ።

ማንታ ድንገትዘመንፈስ ሃይለ

ሕብራዊት ብርዒሕብራዊት ብርዒሕብራዊት ብርዒሕብራዊት ብርዒ
ሃብተሚካኤል ዕቝባስላሴሃብተሚካኤል ዕቝባስላሴ

ጥቕስታት ሕብራዊት ብርዒ
• “ክንሓምም እንከለና ካብ ሃብቲ ንላዕሊ ጥዕና ከም ዘገድሰና ኢና ንፈልጥ።” 

-  ዘይተፈልጠ-  ዘይተፈልጠ
• “ጥዕና ዘለዎ ሰብ ማእለያ ዘይብሉ ትምኒት ኣለዎ፡ ዝሓመመ ሰብ ግን፡ ሓንቲ 

ጥራይ እያ ትምኒቱ።” - ቶኒ ሮቢንስ - ቶኒ ሮቢንስ
• “ጌጋ ፈጺሙ ዘይፈልጥ ሰብ ሓድሽ ነገር ፈቲኑ ኣይፈልጥን እዩ።” - ኣልበርት - ኣልበርት 

ኣንስታይንኣንስታይን
• “ተመኵሮ ንጌጋታትና እንህቦ ስም እዩ።” - ኦስካር ዋይልድ- ኦስካር ዋይልድ
• “ግዜ ኩሉ ግዜ ቅኑዕ እዩ፡ ቅኑዕ ንምግባር።” - ማርቲን ሉተር- ማርቲን ሉተር
• “ዓይኒ ንኹሉ ትርኢ፡ ኣእምሮ ግን እንታይ ክንርኢ ከም እንደሊ የርእየና።” -  - 

ዊልያም ሸክስፒርዊልያም ሸክስፒር
• “ኣብ ልዕሊ ናይ ሓሶት ከሰስቲ እቲ ዝበለጸ ግብረ መልሲ ስቕታ እዩ።” - ጆን - ጆን 

ሚልተንሚልተን

ናይ መጻኢ መደባትኣብ ጒዕዞ ህይወት ይዕበ ይንኣስ 
ብዘየገድስ መደባት ንሰርዕ ኢና። ነቲ 
ዝወጸ መደብ ብኸመይ ዓይነት ጥበብ 
ኣብ ግብሪ ነውዕሎ፡ ወሳኒ እዩ። ዝዀነ 
መደብ ናይ ገዛእ ርእሱ ጸቕጢ ኣለዎ። 
ንጹር፡ ክትግበር ዝኽእል ዝተጻሕፈ ሸቶ 

ወይ ዕላማ ምስ ዝህልዎ ግን፡ ብመጠኑ 
ዝቐለለ ይኸውን። ዕላማታትካ ኣብ 
ጽሑፍ ብምስፋር ቀጻሊ ናብቲ ትደልዮ 
ማእዝን ከም ዝሕብሩኻ ምግባር ተመራጺ 
እዩ። ዕላማታትካ ከም ዝረአ ገይርካ እንተ 
ዘይኣቕሪብካዮ፡ ኣቃሊልካ  ብምርኣይ ካብ 
ምትግባሮም ክትበኵርን ኣገዳሲ ስጕምቲ 
ካብ ምውሳድ ክትዝሕትልን ዘሎ ተኽእሎ 
ዓቢ’ዩ። እዚ ዓይነት ኣካይዳ፡ ሓደ ካብቶም 
ንድሕሪት ዝጐትቱ ባህርያት እዩ።
ሸቶታት፡ መወዳእታ ውጽኢት ጻማ 

ረሃጽካ’ዮም። እቲ ሕቶ ግን እዚ ኣይኰነን። 
ናበይ ከም እትጐዓዝ ኣቐዲምካ እንተ 
ዘይፈሊጥካ፡ ብኸመይ ኢኻ’ሞ ኣበይ 
ከም ዝበጻሕካ ክትፈልጥ? ዕላማታትካ 
ብጽሑፍ ምስ ተቐምጦ ግን፡ መዓስ 
ጀሚርካ? ዓላማኻ ንምጭባጥ ክንደይ 
ግዜ ወሲዱልካ? ብኸመይ  ኣገባብ 
በጺሕካዮ? ከመልክቱልካ ይኽእሉ። እዚ 

ምስ ዘይትገብር ግን፡ ኣደዳ ጭንቀት ኢኻ 
ትኸውን።
ቅድሚ ሓያሎ ዓመታት ጭንቀት 

ዝገብረሎም ዝነበሩ ሰባት፡ ብሕማም 
ረሲዕ ክጥቅዑ ዘለዎም ተኽእሎ ካብቶም 
ቅሱናት ወይ ዘይጭኑቓት ሰባት ብልዕሊ 
ክልተ ዕጽፊ ከም ዝዓቢ ሆላንዳውያን 
ተመራመርቲ ገሊጾም። ብተወሳኺ 
ተመሳሳሊ መጽናዕቲ ከም ዘረጋግጾ’ውን፡ 
ዋላ’ቶም ንሓጺር ግዜ ምልክታት 
ጭንቀት ዘርእዩ ሰባት ሕማም ረሲዕ 
ከማዕብሉ ዘለዎም ተኽእሎ ልዑል ምዃኑ 
ይሕብር። ጭንቀት መጠኑ ደኣ ይፈላለ 
እምበር፡ ልሙድ ተርእዮ እዩ። ከም 
ምጭናቕ፡ ጸቕጢ፡ ዝኣመሰሉ ስምዒታት 
ቀልጢፍካ ተረዲእካ ክትኣልዮምን ነቲ ሰብ 
ክትፍውሶን ብዙሕ ኣሸገርቲ ከም ዘይኮኑ 
ክኢላታት ስነ-ኣኣምሮ ይገልጹ።
ጠንቂ ዘጨንቐካ ምፍላጥ ከኣ 50% 

ኣካል’ቲ ፍወሳ እዩ። ብግቡእ ምስ ኣለለኻዮ 
ውጥን ብምምዕባልን ካብ እዋን ናብ እዋን 
ክትቈጻጸሮን ክተመሓይሾን ይከኣል። 
 ለይቲ ኣብ ዓራት ደቂስካ ብዛዕባ መጻኢ 

መደባትካ እንተ ተጨኒቕካ፡ ኣብ በይንኻ 

ኣይኰነን። “ብዛዕባ መጻኢ ምጭናቕ 
ንቡር እዩ፡ ብመጠኑ እንተ ደኣ ኰይኑ 
ድማ፡ ጽቡቕን ሓጋዝን’ዩ” ይብል 
ዶክተር ቲም ሻርፕ።  “ምኽንያቱ 
ብዛዕባ መጻኢ ምሕሳብ፡ ንዝመጽእ 
መደብ ክንዳለወሉን ክነተግብሮን 
የኽእለና።” ብምባል ይገልጾ።
 እቲ ጸገም ዝኽሰት፡ ጭንቀትካ 

ዝተጋነነ እንተ ዀይኑ ወይ እቲ 
ኣዕናዊ ጭንቀት ምስ ዝኸውን እዩ።  
ጽልውኡ ብምርዳእ፡ ኣብ እንጭነቐሉ 
ግዜ ብቕልጡፍ ካብ’ቲ ዘጨንቐና 
እንገላገለሉ መንገዲ ሃሰው ምባል የድሊ። 
ብመጠኑ ዝሓለወ ጭንቀት ክውንነታዊ 
ኣረኣእያ እትረኽበሉ መንገድታት 
ኣሎ። ዘጨንቐካ ዘሎ ነገር ንምፍታሕ 
ክትሰርሓሉ ምፍታን፡ እቲ ዝበለጸ ምዃኑ 
ዶክተር ቲም ይሕብር። ብዛዕባ ፊናንሳዊ 
ጒዳያት ወይ ምስ መጻምድትኻ ዘለካ 
ርክብ ስክፍታ ምስ ዝህልወካ ከምዚ 
ዓይነት ጸገማት ልሙድ ምዃኑ ኣሚንካ 
ተቐበሎ።
እቲ ዝቕጽል ስጉምቲ ነቲ ኵነታት 

ንምእራም ዝከኣለካ ምግባር እዩ። ካብ 
ዓቕምኻ ንላዕሊ ምስ ዝኸውን ሓገዝ 
ወይ ምኽሪ ምሕታት
ክብድ ዝበለ ጭንቀት  ምስ ዝስመዓካ 

ግን፡ ናይ ምዝንጋዕ ሜላታት ምልምማድ 
ኣገዳሲ እዩ። ኣድካሚ ዘይኮነ ኣካላዊ 
ምንቅስቓስ ኣዝዩ ጠቓሚ እዩ። በዚ 
ኣቢልካ ድማ፡ ኣእምሮኣውን ኣካላውን 
ህድኣት ክትረክብ ይከኣል። ኣብ ምንካይ 
ጸቕጢን ምምሕያሽ ድቃስን ሓጋዚ እዩ። 
ነዚ ግዜ እዚ ተጠቒምካ ብዛዕባ ጭንቀትካ 

ኣስተንትን። ጽሓፎ እሞ ነቲ ኵነታት 
ንምፍታሕን ንምምሕያሽን እንታይ 
ክትገብር ከም እትኽእል ክትሓስብ ኢኻ። 
 መጠኑ ዝሐለፈ ብዛዕባ መጻኢ 

ምሕሳብ፡ ምጭናቕ ምጅማር ማለት’ዩ። 
ምጭናቕ እንተ ተጀሚሩ ድማ፡ ሸውሃትካ 
ይዕጾ’ሞ ናብ ዘይተደለየ ጸገማት ትቃላዕ። 
መጠኑ ዝሓለፈ ብዛዕባ መጻኢ ምሕሳብ 
ኣየድልን’ዩ። ምኽንያቱ ኣብ ህይወትና 
ብዘይካ’ዛ ዘለናያ ሰዓት እምበር፡ ካልእ 
ዘገድስ ኣይኰነን።

ቅሱን ንኽትከውንኣብ መዓልታዊ ህይወትካ ንነብስኻ 
ብዛዕባ እወታዊ ጐድንታትካ 
ኣዘኻኽራ። ንኣብነት ምስ ሰባት ወይ 
ኣዕሩኽትኻ ዘለካ ጽቡቕ ዝምድና፡ 
ኣብ ስራሕካ ዘማዕበልካዮም ዕዮታት፡ 
ዝሰራሕካዮም ዕዮታት፡ ኣብ ቤተ-
ሰብካ ዘለካ ተፈታውነት፡ ብውልቅኻ 
ዝጨበጥካዮም ዓበይቲ ዓወታት … 
ንነብስኻ ግለጸላ።  ኣብ ድኽመታትካ 
ኣብ ክንዲ ምድሃብ፡ ኣብ እትውንኖም 
እወታዊ ባህርያትካ ኣተኵር። እዚ 
ማለት ግን፡ ድኽመታትካ ፈጺምካ 

ረስዓዮ ማለት ኣይኮነን። ስጕምትኻ ምስ 
እወታዊ ርድኢት ዘለዎም ትስፉዋት 
ሰባት ግበር። እቶም እትመርጾም 
ኣዕሩኽትኻ፡ ንዕብየትካ ዘተባብዑ ክኾኑ 
ይምረጽ። ናብ መንገዲ ጸጋም ዝኸዱን 
ንሓሳባትካ ዘነኣእሱን ኣዕሩኽ ኣወግድ። 
ብተወሳኺ ከዐውተካ ዝኽእል ስራሕ 
ምረጽ፡ ዝተፈላለዩ ሞያታትን ሜላታትን 
ከተማዕብል ጸዓር። ኣብ ዝኾነ ማሕበራዊ 
ንጥፈታት ክትሳተፍ ፈትን። እዚ፡ 

ብዙሓት ሰባት ክትፈልጥን ብዙሕ 
ሜላታት ከተማዕብልን ክሕግዘካ’ዩ። 
ካባኻ ብዕድመ ዕብይ ምስ ዝብሉን 
ብሓሳባት ክሕግዙኻ ምስ ዝኽእሉን 
ሰባት ምሕዝነት ፍጠር። እትገብሮ 
ሓገዝ ከኣ፡ ሕልናዊ ዕግበት እትረኽበሉ 
ክኸውን ይግባእ። ብዘይካ’ዚ፥
• ቅድሚ ዝኣገረ ህዱእ 

መንፈስን ካብ ጣዕሳን ጭንቀትን ናጻ 
ዝኾነ ሕልናን ክትሃንጽ ዝለዓለ ድሌት 
ሒዝካ ተበገስ። 

• ካብ ፍርሕን ነብሰ ምትሓትን 
ዝነቐለ ኣሉታዊ ኣተሓሳስባ ናጻ ምዃን።
• ካብ ዝኾነ ዓይነት ኣሉታዊ 

ስምዒትን ድሌትን ናጻ ምዃን።
• ካብ ባዕልኻ ትፈጥሮ 

ስጋውን መንፈሳውን ጎነጽ ከምኡ’ውን፡ 
ንምዕባለኻ ዝድርት ስጕምቲታት ናጻ 
ምዃን።
• ካብ ዝተለምደ ድኽመት 

ደቂ-ሰብ ንገለ ነገር ብዘይ ገለ ዓቕሚ 
ካብ ምቁማት ናጻ ምዃን።  
• ምውናን ሓጐስ ካብ ስራሕን 

ካብ ፍረ ጻማኻን። 

• ንሕሉፍ ጌጋታትካ ምርሳዕ።
• ምስ ከባቢኻ፡ መሳርሕትኻ 

ዝህልወካ ዝምድና ርጉእን ጥዑይን 
ስድራቤታዊ ዝምድና ምምስራት።
• እንታይ ክትሰርሕ ከም ዘለካ 

ምሕሳብ ደኣ እምበር፡ ብዛዕባ ዝመጽእ 
ሓሲብካ ዘይምህውታት። 
• ዘይተጸበኻዮ ተርእዮ ኣብ 

ዝኽሰተሉ እዋን ስሒቕካ ምሕላፍ።
• ንምርካብ ምሃብ ዝብል ኣምር 

ምቕባል። ቅሳነት መስተንክራዊ ሓይሊ 
ክሳብ ዝዀነ። ብዝዀነ መንገዲ እንተ 
ኣተግበርናዮ ንዓወታትና ሓጋዚ’ዩ።

በንጃሚን ፍራንክሊን
ቤንጃሚን ፍራንክሊን ኣብ 17 

ጥሪ 1706 ኣብ ‘ቦስተን ማሳቹሰትስ’ 
ተወሊዱ። ኣብ ግዜ ንእስነቱ ከም 
ሓታሚ ንምስልጣን ድማ፡ ብኣጋኡ 
ካብ ቤት ትምህርቲ ኣቋረጸ። በንጃሚን 
ፍራንክሊን ካብ ግዜ ህጻንነቱ ኣትሒዙ 
ምንባብን ምጽሓፍን ይፈቱ ነይሩ። 
ግዜ ንእስነቱ፡ ኣብ እተፈላለየ ዛዕባታት 
ዝገልጽ መጻሕፍቲ የንብብ ነበረ። ንገዛእ 
ርእሱ ብንባብ ኣቢሉ ፍልጠቱ ዘዕበየ ሰብ 
እዩ። ንሱ መሃዚ፡ ስነ ፍልጠታዊ፡ ደራሲ፡ 
ፖለቲከኛን ዲፕሎማትን እዩ ነይሩ። 
ቤንጃሚን ፍራንክሊን ንኣዋጅ ናጽነትን 
ቅዋም ኣመሪካን ኣብ ምንዳፍ ዓቢ ተራ 
ተጻዊቱ እዩ። ከም ስነ ፍልጠታዊ መጠን 
ብዛዕባ ኤሌክትሪክን ፊዚክስን ዝገበሮ 
መጽናዕቲ ኣብ ኣመሪካ ዓቢ ክብሪ 
ረኺቡ እዩ። 
 ካብ ብዙሕ ምህዞታት ፍራንክሊን 

እታ ቀዳመይቲ ምድጃ’ያ። ምህዞኡ 
ንመኽሰብ ኢሉ ኣይኰነን ዝሰርሖም 
ዝነበረ። እንታይ ደኣ፡ ሓደስቲ ሓሳባት 
ንኹሉ ሰብ ክጠቕሙ ኣለዎም ዝብል 
እምነት ስለ ዝነበሮ እዩ። ቤንጃሚን 
ፍራንክሊን ፍሉይ ተገዳስነት ኣብ 
ኤሌክትሪክ እዩ ነይሩ። ኣብ 1752 
ብዘካየዶ ፈተነ ከኣ፡ በቲ ዓውዲ ፍሉጥ 

ኰይኑ ተዓዊትሉ እዩ። ቤንጃሚን 
ፍራንክሊን ኣብ ዝተፈላለዩ ዋዕላታት 
እታ ሃገር ተሳቲፉ እዩ።  ዘቕርቦ ዝነበረ 
ሓሳባት ድማ፡ ኣብ ቅዋም ሕቡራት 
መንግስታት ኣመሪካ መሰረት ኰይኑ 
እዩ። ኣብ 1776 ኣዋጅ ናጽነት ኣብ 
ምንዳፍ ዓቢ ተራ ተጻወተ። ቤንጃሚን 
ፍራንክሊን ኣብ 80ታት ዕድመኡ 
ኣመሓዳሪ ፐንስልቫንያ እዩ ነይሩ። ባርነት 
ንኸብቅዕ ተማጒቱ እዩ። ስነ ፍልጠታዊ 
ስራሓቱ ኣብ ኤሌክትሪክን ምድላው 
ካርታን ዝምልከት ምርምራት ዘጠቓለለ 
እዩ። ብብልሓቱን ጥበቡን ዝፍለጥ ጽሓፊ 

ቤንጃሚን ፍራንክሊን፡ መጠን ብልሑ 
‘ኣይኪው’ (I.Q) 160 ከም ዝበጽሕ 
ይንገር። 
ካብ ዝተፈላለያ ኮለጃት ዝተፈለለየ 

ናይ ክብሪ ማዕርግ ተዋሂብዎ እዩ። ኣብ 
1762 ካብ ኦክስፎርድ ዩኒቨርሲቲ ዓዲ 
እንግሊዝ ናይ ክብሪ ዶክትሬት ማዕሪግ 
ተሸሊሙ። ቤንጃሚን ፍራንክሊን ኣብ 
ታሪኽ ኣመሪካ ብዝገበሮ ልዑል ኣበርክቶ 
ካብ 1914 ኣትሒዙ ስእሉ ኣብቲ 100 
ዶላር ኣመሪካ ክሕተም ተመርጸ።
ኣብ ጥቕስታቱ፡ ኣብዛ ዓለም ሞት 

ዘይተርፍ ርጉጽ ነገር ምዃኑ እዩ ዝገልጾ። 
ከምቲ ዝበሎ ድማ፡ ብ17 ሚያዝያ 1790 
ብነድሪ ሳንቡእ ኣቢላ ሞት ኣርኪባቶ።

ዓውለማን ዕቃበ መንነትን
ኣብ ሓያሎ ሃገራት ምዕራብ ኣፍሪቃ 

ዝርከቡ መንእሰያት፡ መበቈላዊ 
ቋንቋኦም (ቋንቋ ቀዳሞት ወለዶም) 
ብሽሙ ጥራይ እዮም ዝፈልጥዎ። 
መበቈላዊ ቋንቋኦም እንታይ ምዃኑ 
ምስ እትሓቶም ከኣ፡ “ኣቦሓጎታትና 
ከምዚ ዝተባህለ ቋንቋ ይዛረቡ ምንባሮም 
ንፈልጥ….ንሕና ግን ኣይንፈልጦን 
ኢና” ይብሉ። ንሓድሕዶም ኮነ ምስ 
ወጻእተኛ ብፈረንሳይኛ እዮም ዝዛረቡ። 
ብፈረንሳይኛ ይጽሕፉ፡ ይገጥሙ፡ 
ይደርሱ፡ ይደርፉ፡ ብፈረንሳዊ ዜማ 
ይለሃዩ ወዘተ። 

   ከምዝፍለጥ እቲ ፈላማይ ማዕበል 
ዓውለማ (ዓለማውነት) ዘመነ መግዛእቲ 
ኤውሮጳ እዩ ነይሩ። ካብ 17 ክፍለ-ዘመን 
ኣብ ኤውሮጳ ኢንዱስትሪያዊ ምዕባለ 
ምስ መጸ፡ ጥረ ነገራት ንምጉሕጓሕ፡ 
ሕሱር ጉልበትን ሰፊሕ ዕዳጋን 
ንምርካብ ኤውሮጳውያን ንዝተፈላለየ 
ክፍልታት ዓለምና ብምውራር ኣብ 
ትሕቲ ግዝኣቶም ከእትትውዎ ክኢሎም 
እዮም። እዚ ኩነታት’ዚ ኣብቶም ገና 
ዘይማዕበሉ ሕብረተሰባት ዝነበሮ ጽልዋ 
ብቐሊል ዝግመት ኣይነበረን። ሓደ 
ካብኡ፡ ኣብ ባህልን መንነትን ናይ 
ብዙሓት ዘይማዕበሉ ሕብረተሰባት 
ዝሓደጎ ስምብራት እዩ።

   ኤውሮጳዊ መግዛእቲ፡ ብስም ስልጣነ 
ናይ ብዙሓት ንኣሽቱ ሕብረተሰባት 
ቋንቋ፡ ባህልን ልምድታትን ካብ ዓለምና 
ኣጽኒትዎም እዩ። ባህላዊ ብዙሕነት 
ጽባቐ ናይ ወዲሰብ ምዃኑ ኣብ ግምት 
ምስዝኣቱ፡ ምጽናት ናይዞም ቋንቋታትን 
ባህልታትን፡ ንዋናታቱ ብዓቢኡ፡ ንዓለምና 
ድማ ብሓፈሻ ክሳብ ክንደይ ዓቢይ 
ክሳራ ምዃኑ ንምርድኡ ኣየጸግምን። 
ቋንቋን ባህልን ምስ መንነት ቀጥታዊ 
ምትእስሳር ኣለዎ። ብናይ ገዛእ ርእሱ 
ቋንቋ ዘይዛረብ፡ ዘይገጥም፡ ዘይደርስ፡ 
ዘይደርፍ ብባህላዊ ዜማታቱ ዘይጻወትን 
ዘይስዕስዕን፡ ናይ ገዛእ ርእሱ ልምድታት፡ 
ወግዒታትን ክብርታትን ዘይብሉ፡ ናይ 
ካልኦት ሕብረተሰባት ቋንቋን ባህልን 
ርዒሙ ዝኸይድ ሰብ፡ መንነት ኣለዎ 
ክበሃል ኣይከኣልን። መንነት ዘይብሉ ድማ 
ዳርጋ ህላወ ዘይብሉ እዩ። ንምንጽጻር 
ዝኣክል ኣቦሓጎታትና፡ መበቈላዊ 
ቋንቋኦምን ባህሎምን ኣጥፊኦም፡ 
ቋንቋን ባህልን ናይቲ ዝገዝኦም ጣልያን 
ኣጽኒሖምልና እንተዝኾኑ፡ እንታይ 
ዓይነት መንነትን ስነኣእምሮን ምሃለወና 
ኢልና ምስ እንሓስብ ክብደት ናይቲ 
ጸገም ክንርድኦ ኣየጸግምን። 

   ልክዕ ከም ዘመነ መግዛእቲ፡ ኣብዚ 
ዘለናዮ መድረኽ እውን፡ ዓውለማ 
ወይ ግሎባላይዘሽን ፈጢርዎ ካብ ዘሎ 
ዓበይቲ ሻቕሎታት ሓደ፡ ሕቶ ምዕቃብ 
ባህልታትን ቋንቋታትን እዩ። ግሎባውነት 
ነቶም መርኣያ ጽባቐ ደቂ-ኣዳም ዝኾኑ 
ሕብረ-ብዙሕ ባህልን ክብርታትን 
ሕብረተሰባት ዓለምና፡ ምሉእ ብምሉእ 
ደምሲሱ ከየቃብጾም ስግኣት ኣሎ። 
ቴክኖሎጂ ሓበሬታ ዝገበቱ ሓይልታት 
ዓለምና ባህሎምን ጽልዋኦምን ምሒር 
ዓብላሊ እናኾነ ይመጽእ ብምህላዉ፡ 
ኣብ ትሑት ደረጃ ምዕባለ ዝርከቡ 
ሕብረተሰባት፡ ቋንቋኦም፡ ባህሎምን 
ክብርታቶምን ክዕቅቡ ከቢድ ፈተና 
ክገጥሞም ምዃኑ ርዱእ እዩ። ኣብ 
ቁጠባዊን ቴክኒካዊን መዳይ ዓቕሚ 
ሰብካ ኣሰልጢንካ ንዓውለማ ኣብ 

ጥቕምኻ ምውዓል ቀሊል ዕማም እኳ 
እንተዘይኮነ፡ እቲ ካብኡ ዝኸበደ ዕማም 
ግን፡ ነቲ መግለጺ መንነትካ ዝኾነ ባህልን 
ክብርታትን ከየጥፋእካ ናይ ምዕቃቡን 
ናይ ምምዕባሉን ሕቶ እዩ። ምኽንያቱ 
ባህሉን ክብርታቱን ዝሓደገ፡ ዋላ ብቑጠባ 

እንተማዕበለ እውን መንነት ኣለዎ ክበሃል 
ኣይከኣልን። ኣብ ኩሉ ሕብረተሰባት 
ዝርከቡ መንእሰያት ናይዚ መድረኽ’ዚ 
እምበኣር፡ ወለዶታት ዓቂቦሞ ዝመጹ 
ቋንቋን ባህልን ክብርታትን ኣብ ግዜኦም 
በጺሑ ከይጠፍእ ናይ ምዕቃቡን ናይ 
ምምዕባሉን ከቢድ ሓላፍነት ተሰኪሞም 
ከምዘለዉ ክግንዘቡ ዝግባእ እዩ።  

   ዓውለማ ከምዚ ዝተጠቕሰ 
ስግኣት ዝፈጥር ይኹን እምበር፡ 
ብኡ መጠን እውን ዓቚርዎ ዝመጸ 
ብዙሕ ዕድላት ከምዘሎ ምግንዛብ 
ኣገዳሲ እዩ። ዓውለማ ዘረጋገጾ ምዕባለ 
ቴክኖሎጂ ብዝለዓለ ደረጃ ክትመልኮን 
ክትራቐቐሉን እንተኽኢልካ ባህላዊ 
ውርሻታትካ ንምምዕባልን ንምዕቃብን 
ሰፊሕ ተኽእሎታት እዩ ዘሎ። ቋንቋኻ 
ምስ ዘመናዊ ቴክኖሎጂ ከምዝስጉም 
ምግባርን ኣብ ኮምፕዩተራት ኣትዩ 
ክሰርሕ ዘኽእሎ ሶፍትዌይራት ብቐጻሊ 
ምብልሓትን ሓደ ካብኡ እዩ። መበቈላዊ 
ባህላዊን ስነጥበባዊን ስርሓት ምምዕባልን 
ምስ ኣህጉራዊ ባህሊ እናተዋስአ 
ዝስጉመሉ ዳይናሚዝም ምፍጣርን ከኣ፡ 
እቲ ካልእ ብተገዳስነት ክስርሓሉ ዝግባእ 
ዓውዲ እዩ። 

   ባህላዊ ውርሻታትካን መንነትካን ናይ 
ምዕቃብ ልዑል ተገዳስነት ክሳብ ዝሃለወ 
እምበኣር፡ ዓውለማ ስግኣት ክኸውን 

ኣይክእልን። ስግኣት ከምዘይከውን 
ብተግባር ዘረጋገጽኦ ሃገራት እውን 
ብዙሓት እየን። ኣብዚ መዳይ’ዚ 
ጃፓንን ቻይናን ከም ኣብነት ክውሰዳ 
ይኽእላ። ብሳይንስን ቴክኖሎጂን ምስተን 
ቀዳሞት ሃገራት ዓለምና ተሰሪዐን 

ከብቅዓ፡ መበቈላዊ ባህለንን ክብርታተንን 
ዓቂበንን ኣማዕቢለንን፡ ካብ ኣህጉራዊ 
ባህሊ በብሉጹ እናወሰዳ፡ መንነቱ ዝዓቀበ 
ምዕባለ ከረጋግጻ በቒዐን እየን። 

   ህዝቢ ኤርትራ እውን፡ ኣብ መዳይ 
ምዕቃብ ባህልን መንነትን ብኣብነት 
ክጥቀስ ዝኽእል ህዝቢ’ዩ እንተተባህለ 
ምግናን ኣይኮነን። ንታሪኽ ምልስ ኢልና 
ምስ እንውከስ፡ ጎኒ ጎኒ’ቲ ብዝተፈላለዩ 
ገዛእቲ ኤርትራዊ ሃገራውነት 
ንምድምሳስ ዝተኣልመ ፖለቲካዊ፡ 
ቁጠባዊን ወተሃደራዊን ውጥናት፡ ከም 
ህዝቢ፡ ባህሉን መንነቱን ደምሲስካ 
መንነቱ ንምህሳስ፡ ቋንቋኡ ከይጥቀም፡ 
ባህላዊ ውርሻታቱን ስነጥበባቱን 
ከየማዕብል፡ ብኣንጻሩ ቋንቋን ባህልን 
ገዛእቱ ክርዕም ዝተገብረሉ ጸቕጢ ቀሊል 
ኣይነበረን። ይኹን’ምበር ህዝቢ ኤርትራ 
ባህሉን መንነቱን ኣብሊጹ ዘፍቅር ሕቡን 
ህዝቢ ብምዃኑ፡ ሽርሒታት ገዛእቲ 
ኣይሰርሐን። ክንዲ ዝኾነ፡ ማዕረ ማዕረ’ቲ 
ሃገራዊ ናጽነቱ ንምርግጋጽ ዘካየዶ ሓያል 
ተጋድሎ፡ ባህላዊ ውርሻታቱ ንምዕቃብን 
ንምምዕባልን እውን ብቐሊሉ ዘይግመት 
ቃልሲ ኣካይዱ እዩ።

    ኣብ እዋን ሓርነታዊ ቃልሲ፡ 
ኤርትራዊ መንእሰይ፡ ታሪኽን ባህላዊ 
ውርሻታትን ሕብረተሰቡ ዘድምቕ 
ባህላዊን ስነጥበባዊን ስርሓት ብምክያድ፡ 

ሃገራዊ ፍቕሪ ኣብ ምጉሃር፡ መንነታዊ 
ሓበን ኣብ ምፍጣር፡ ሃገራዊ ሓድነት 
ኣብ ምሕያል፡ ያታ መኸተ ኣብ 
ምውርራስ ብዝለዓለ ደረጃ ተጠቒምሉ 
እዩ። ባህልን ስነ-ጥበባዊ ስርሓትን ከም 
ኣብ ኤርትራ ገይሩ፡ ብኣድማዕነት ኣብ 
ቃልሲ ንናጽነት ዝወዓለሉ ቦታ ኣሎ 
ክበሃል ኣይከኣልን። ባህላዊን ስነጥበባዊን 
ስራሕ ኣብ ምዕዋት ሰውራ ጥራይ 
ዘይኮነ፡ ኣብ ምዕቃብ ልዑላውነትን 
ኣብ ልምዓታዊ ወፍሪን እውን 
ብተመሳሳሊ ልዑል ግደ ተጻዊቱን 
ይጻወት ኣሎን። ኤርትራውያን 
መንእሰያት - ደረስቲ፡ ዘየምቲ፡ ገጠምቲ፡ 
ቀባእቲ፡ ቀረጽቲ፡ ተዋሳእቲ፡ ተላሃይቲን 
ካልኦት ስነጥበበኛታትን - ብልሖምን 
መሃዝነቶምን፡ ኣብ ዕማም ለውጢን 
ምዕባለን ኣብ ኣሳልጦ ቁጠባዊ ሓርነትን 
ትንሳኤን ከውዕልዎ ምርኣይ ብሓቂ 
ዘዅርዕን መንነታዊ ሓበን ዘዕርግን እዩ። 

    ሳላ’ዚ ሓያል ባህላዊ ስራሕ’ዚ፡ 
ኤርትራውያን፡ ኣብቲ ነዊሕ ሓርነታዊ 
ቃልሲን መድረኽ ዳግመ ህንጸትን ካብ 
ባህላዊ ብዙሕነትና በብሉጹ እናሓረና 
ሓደን ስሙርን ሃገራዊ ባህሊ ከነማዕብል 
በቒዕና ኣለና። እዚ ሃገራዊ ባህሊ’ዚ፡ 
ንኤርትራዊ ሃገራውነትን መንነትን 
ኣዝዩ ከምዝደምቕ ገይሩዎ ይርከብ። 
ምኽንያቱ፡ መግለጺ መንነትን ህላወን 
ብቐንዱ ባህሊ እዩ። ሓደ ህዝቢን ሃገርን 
ናይ ምዃን መሰረት እውን ባህሊ እዩ። 
ከመይሲ ንኹሉ ክፋላት ሕብረተሰብ 
ዝውክል ስልጡን ሃገራዊ ባህሊ ዘየማዕበለ 
ህዝቢ፡ ናይ ብሓቂ ትርጉም ዘለዎ ሃገር 
ክምስርት ዝኽእል ኣይኮነን። ብዘይ ባህሊ 
ዝፍጠርን ዝቐውምን ሰብኣዊ ጥርናፈ 
ወይ ማሕበራዊ ህይወት ስለዘየለ። 

    ባህላዊ ውርሻታት ብምድማቕ፡ 
ክብርታት ሕብረተሰብ ኣብ ምኹላዕን 
ነባርነቶም ኣብ ምርግጋጽን ወሳኒ ግደ 
ዝጻወት ብቐንዱ ስነጥበባዊ ስራሕ 
እዩ። በዚ መንጽር’ዚ ክርአ እንከሎ፡ 
ኤርትራውያን ኣብ ውሽጢ ሃገርን 
ወጻእን ወዲቦም ዘካይድዎ ሃገራዊ 
ምትእኽኻባትን በዓላትን፡ ፍርያት ስነ-
ጥበብ ብምትብባዕ፡ ባህላዊ ውርሻታት 
ኣብ ምዕቃብን ምምዕባልን ዝጻወቶ ዘሎ 
ግደ ብቐሊሉ ዝግመት ኣይኮነን። ኣብዚ 
ሃገራዊ ኣጋጣሚታት’ዚ፡ ስነ-ጥበበኛታት 
ኣውራ ድማ መንእሰያት ባህላዊ 
ውርሻታት ሕብረተሰቦም ብምፍታሽ 
ኮነ ብመሃዝነቶም፡ ህዝቢ ዝሕጎሰሉ 
ፍርያት ንምቕራብ ብዘርእይዎ ጻዕርን 
መሃዝነትን ምዕባለ ስነ-ጥበብ ሃገርና 
እናሰጐመ ይኸይድ ከምዘሎ ርኡይ እዩ። 
ባህላዊ ጸወታታት፡ ልምዲን ወግዒታትን 
ናይ ኩለን ብሄራት ኤርትራ፡ 
ብመንእሰያት ተወሪሱ ንምርኢት 
ክቐርብ ከሎ፡ ኣብ ተዓዛቢ ዝፈጥሮ ዘሎ 
ባህላዊን መንነታዊን ሓበን ንምግማቱ 
ኣየጸግምን። ብሓጺሩ ኣብ ፈስቲቫላትን 
ሃገራውያን በዓላትን ኣብ ኩሉ ክፋላት 
ሕብረተሰብና ብዘለዉ መንእሰያት 
ክቐርብ ዝጸንሐ ማእለያ ዘይብሉ ፍርያት 
ስነጥበብ፡ ማለት ሙዚቃ፡ ትልሂት፡ ቅብኣ፡ 
ድራማ፡ ስእሊ፡ ስነ-ጽሑፍ ወዘተ. ዓቢ 
ድርኺት ንባህላዊ ትንሳኤ ሃገር እዩ። 
የግዳስ ከም ኣብ ኩሉ ዓውድታት፡ ኣብ 
ባህላዊን ስነጥበባዊን ስራሕ ብዝተመዝገበ 
ገስጋሰ እውን ዓጊብና ክንዛነ ኣይግባእን። 
መንእሰያት፡ ኩለንተናዊ ባህላዊ ትሕዝቶ 
ሕብረተሰብና በርቢሮም ብምውጻእ 

ብደረጃ ዞባን ዓለምን ተወዳዳሪን 
ብሉጽን ስነጥበባዊ ስርሓት ንምቕራብ 
ከም ወትሩ ጻዕሮም ከዛይዱ ይግባእ።

ባህሊ ብዘይካ’ቲ ኣብ ሕቶ ምርግጋጽ 
ህላወን መንነትን ዘለዎ ወሳኒ ተራ፡ 
መሰረት ቁጠባን ፖለቲካዊ ስርዓትን 
እውን እዩ። ስለዚ ድማ፡ ምዕቡል ቁጠባን 
ስልጡን ፖለቲካዊ ስርዓትን ንምፍጣር 
ዝሕልን ሓደ ህዝቢ፡ ግድን ንዕኡ 
ዝበቅዕን ዘገልግልን ባህሊ ከማዕብል 
የድልዮ። መንግስቲ ኤርትራ ነዚ ሓቂ’ዚ 
ብምግንዛብ፡ ማዕረ-ማዕረ ቁጠባዊን 
ፖለቲካዊን ህንጸት ሃገር፡ ንሃገራዊ 
ዕላማታትን ራእይን መሰረት ዝገበረ፡ 
ኣብ ምሕያልን ምድልዳልን ሓባራዊ 
ስነኣእምሮዊ ኣቃውማን ንቕሓትን 
ልዑል ደርኺት ዝፈጥር፡ ነባርነት ዘለዎ 
ስልጡን ሃገራዊ ባህሊ ንምዕንባብ ልዑል 
ተገዳስነትን ኣቓልቦን ሂቡ ዝጽዕተሉ 
ጉዳይ እዩ። ኣብ ባህሊን ስነጥበብን 
ዝግደሱን ዝነጥፉን መንእሰያት ከኣ፡ 
ነዚ ዕላማ’ዚ ብምግንዛብ፡ ብውልቂን 
ብእኩብን ዘፍርይዎ ባህላዊ ስርሓት፡ 
ኣበርክቶኡ ክንዮ ምምቃር ዕለታዊ 
ህይወት፡ ምስ ራእይን ዕላማን 
ሕብረተሰብ፡ ምስ ምዕቃብ ባህልን 
መንነትን ልዑል ምትእስሳር ዘለዎ 
ሃገራዊ ዕማም ምዃኑ ብዕምቈት 
ተረዲኦም፡ ብቐጻሊ ጻዕሪን ምድላብ 
ሞያዊ ፍልጠትን ክእለትን፡ ፍርያቶም 
ብዓይነትን ስፍሓትን እናማዕበልዎ 
ኪኸዱ ትጽቢት ይግበረሎም። 
ዝምልከቶም ኣካላት መንግስቲን 
ሕብረተሰብን ከኣ፡ ባህላዊን ስነ-ጥበባዊን 
ስርሓት፡ ስምብራቱ ኣብ ምቕያር 
ሕብረተሰብ፡ ኣበርክቶኡን ኣድማዕነቱን 
ኣብ ምድማቕ ሃገራዊ ዕላማን ራእይን 
ብምግንዛብ፡ ንብልጫታቱ ዝዕቅብ 
ንጉድለታቱ ዝእርም ንሕጽረታቱ 
ዘመሓይሽ፡ ቀጻሊ ገምጋማት እናገበሩ 
ንመንእሰያት ናይ ምትብባዕን ምምእዛንን 
ኣገባባት ከተኣታትዉ ኣገዳስነቱ ዕዙዝ 
እዩ። 

ኣሴር ሰለሙንኣሴር ሰለሙን

ሎሚኣብ ERI-TV 
ሰዓት   መደብ

12፡00    ሃገራዊ መዝሙር
12፡02   ዓለም ስነ ጥበብ
12፡30   ዜና (ትግርኛ)
12፡50    ዜና ስፖርት
12፡55    ማህደር
13፡30    ዜና (ዓረብ)
13፡45    ሄሎ ደባይዋ  ቀጥታ
14፡05   መደብ  ብምኽንያት ሓዲሽ 

ዓመት ሪም ባንድ  1ይ ክፋል
15፡50    ሞዛይክ 1ይ ክፋል
17፡00   ዜና (ትግርኛ)
17፡18   ዘዋሪት ካሜራ
17፡30    ዜና (ዓረብ)
17፡40    ሞዛይክ 2ይ ክፋል
19፡25    እትመት ሲት-ኮም
20፡00   ዜና (ትግረ)
20፡15   ሽዕበት
21፡00   ዜና (ትግርኛ)
21፡25   ፊልም ዘሩባቤል
22፡00   ዜና (ዓረብ)
22፡10   ሌላ  ምስ ዓይነታት ዓሳ  
          ባሕሪ
22፡30    ዜና (እንግሊዝ)
22፡40    እንዳ ዝማም



ሓዳስ   ኤርትራ

ምልክታምልክታምልክታምልክታ
ናጽነት ደስበለ -ሳምራዊት መለስናጽነት ደስበለ -ሳምራዊት መለስ

1ይ ቤት-ፍርዲ ዕዳጋ እኽሊ

እስቲፋኖስ ኣርኣያ ዓንደሚካኤል፡ ኣቦይ 
ኣርኣያ ዓንደሚካኤል ስለዝዓረፈ፡ ኣነ 
ምስ 8 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን20/1/25 ኣብ ቤ/ፍ 6ይ መጋባእያ 
ይቕረብ።

1ይ ቤት-ፍርዲ መንደፈራ

ከሳሲት ወ/ሮ ኣድሓነት ኣስመሮም 
ገብረሚካኤል፡ ተኸሳሲ ሓበን ኣሕፈሮም 
እምባየ፡ናይ ሓዳር ክሲ ቀሪቡልካ ስለዘሎ፡ 
ኣድራሻኻ ስለዘይተፈልጠ፡ ብኣካል ወይ 
ብሕጋዊ ወኪል ን19/2/25 ኣብ ቤ/ፍ 
ቅረብ። 

ወ/ሮ ምስጋና ዮሴፍ ሃብተማርያም፡ ብዓል 
ቤተይ ኢሰያስ ኣስመላሽ ወልደሚካኤል 
ስለዝተሰወአ፡ ኣነ ምስ 1 ጓለይ ወረስቲ 
ምዃንና ይረጋገጸልና ስለዝበለት፣ ዝቃወም 
እንተሎ፡ ን5//3/25 ኣብ ቤ/ፍ ይቕረብ።

ወ/ሮ ፍርቱና ኤፍሬም፡ ተኸሳሲ ኣቶ 
ኣራንሺ ገዛኢ፡ ናይ ሓዳር ክሲ ቀሪብልካ 
ስለዘሎ፡ ብኣካል ወይ ብሕጋዊ ወኪል 
ን30/1/25 ኣብ ቤ/ ፍ ቅረብ።

1ይ ቤት-ፍርዲ ዓዲ ዃላ

 ኣብርሃም ኪዳነ ፎቶ ምባል ተሪፉ፡ 
ኣብርሃም ወልደምህረት ፎቶ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን13/2/25 ኣብ ቤ/ፍ ይቕረብ።

1ይ ቤት-ፍርዲ ደቀምሓረ

ወ/ሮ ነብያት ፍስሃየ፡ ጸሃይ ገብረሂወት 
ስለዝዓረፈት፡ ብለበዋ ዝሃበትኒ መሸጢ 
ሃለኽቲ ነገራት ይጽደቐለይ ስለዝበለት፣ 
ዝቃወም እንተሎ፡ ን16/1/25 ኣብ ቤ/ፍ 
ይቕረብ።

ኣርሴማ ተመስገን፡ ኣቦይ ተመስገን 
ፍትዊን ኣደይ ትዕበ ሓድጉን ስለዝዓረፉ፡ 
ኣነ ምስ 2 ኣሕዋተይ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን31/1/25 ኣብ ቤ/ፍ ይቕረብ።

1ይ ቤት-ፍርዲ ጸሮና

ሚሂር ደስበለ ተኽሎም ምባል 
ተሪፉ፡ ሚካል ደስበለ ተኽሎም ተባሂሉ 
ተኣረመለይ ስለዝበለት፣ ዝቃወም እንተሎ፡ 
ን15/1/25 ኣብ ቤ/ፍ ይቕረብ።

መርሃዊ ወልደገብርኤል ምባል 
ተሪፉ፡ ሴም ወልደገብርኤል ተባሂሉ 
ይተኣረመለይ ስለዝበለ፣ ዝቃወም  
እንተሎ፡ ን14/1/25 ኣብ ቤ/ፍ ይቕረብ።

ኑርያ መሓመድ ኬር፡ ስም ት/ዕድመ 
ወደይ ሓምድ ሑሴን ሽፋ ምባል 
ተሪፉ፡ መሓመድ ሑሴን ሽፋ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን28/1/25 ኣብ ቤ/ፍ ይቕረብ።

1ይ ቤት-ፍርዲ ኣቑረደት

ህያቡ ኢብራሂም ዑመር ምባል 
ተሪፉ፡ ዓብዱሰላም ኢብራሂም ዑመር 
ተባሂሉ ይተኣረመለይ ስለዝበለ፣ ዝቃወም  
እንተሎ፡ ን20/1/25 ኣብ ቤ/ፍ ይቕረብ።

መሓመድ ሓምድ ጣህር ምባል 
ተሪፉ፡መሓመድ ጣህር ሳልሕ ተባሂሉ 
ይተኣረመለይ ስለዝበለ፣ ዝቃወም  
እንተሎ፡ ን17/1/25 ኣብ ቤ/ፍ ይቕረብ።

ኣብ ዞባ ማእከል ን/ዞባ ኣባሻውል ከባቢ ጨርሒ ፕሎት 4BR ፓርሰል W 
መለለይ ቁ. ASD00027427 ብቁ .ንብረት 1BRASM013980/0 ብስም 
ተኽላይ ገብረስላሴ ማና ዝተመዝገበ ሊብሬቶ ስለዝጠፋኣኒ፡ ረኺበዮ ወይ’ውን 
ብዕዳ ሒዘዮ ዝብል እንተሃልዩ፡ ኣብ ውሽጢ 30 መዓልቲ ብ.ቁ ቴለ 07134435 
ደዊሉ ይርከበኒ። እንተዘይኮይኑ፡ ካብ ዝምልከቶ መተካእታ ክወሃበኒ ክሓትት 
ምዃነይ እሕብር።

ተኽላይ ገብረስላሴ ማና

ኣነ ኣመልካቲት፡ ኣብ ኣስመራ ጎደና ኣገንዳ ዛላ ማይተመናይ ዓይነት ተራ 
ገዛ ብቑጽሪ ምስክር ወረቐት 121056 መወከሲ ቁጽሪ 112528-46537/71732 
ዝተመዝገበ ሊብሬቶ ካብ ስም ኣውረስቲ ነ/ሄር ምላሹ ተስፋማርያም ናብ ስም 2 
ወረስቲ ክመሓላለፈለይ ስለዝኾነ፣ ዝቃወም እንተሎ፡ ኣብ ውሽጢ ሓደ ወርሒ 
ካብ ዝምልከቶ ቤት ፍርዲ መአገዲ ትእዛዝ ናብ ቤት ጽሕፈት ካዳስተር ወይ 
ቤት ጽሕፈት ፓብሊክ ኖታሪ ይቕረብ። እንተዘይቀሪቡ፡ ናብ ስምና ክመሓላለፍ 
ምዃኑ ብትሕትና ንሕብር።

ኣመልካቲት ወ/ሮ ዳናይት ዮውሃንስ መንግስትኣብ 

ብስም ልዋም ተስፋይ ግርማጽዮን ዝተመዝገበ፡ ብቁ.ፍ.ዋኒን ASL00037325 
ዝኾነ፡ ኣብ ዞባ ማእከል ን/ዞባ ማ/ከተማ ጎደና ናቕፋ ቁ.ገዛ 219 ዝርከብ ናይ ቤት 
መግቢ ትካለይ፡ ንኣቶ ፍጹም ኣለምሰገድ መለስ ኣድራሻ ዞባ ማእከል ን/ዞባ ማ/
ከተማ ጎደና ደንከል ቁ.ገዛ 28 ካብ ዕለት 01/05/2023 ክሳብ ዕለት 31/04/2027 
ኣካርየዮ ስለዘለኹ፣ ዝቃወም ምስ ዝህሉ፡ እዚ ምልክታ እዚ ካብ ዝወጸሉ ዕለት 
ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ ተቓውሞኡ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ ክራይ ውዕል ሕጋዊ 
ምዝገባ ከምዝፍጸመሉ ነፍልጥ። 

ልዋም ተስፋይ ግርማጽዮን
ሕጋዊ ወኪል ኣሮን ሳሙኤል ገብረሂወት

ኣመልካቲ ሳሙኤል ገብረእግዚኣብሄር ተካ ዝተበሃልኩ፡ ካብ ወ/ሮ ተኽኣ 
ገብረእግዚኣብሄር ቃልኣብ ብመዝ.ቁ 109/2016 ብዕለት 24/08/2016 ኣብ 
ላዕለዋይ ቤት ፍርዲ ተፈሪሙ ብውህብቶ ዝተዋህበኒ ገዛ፡ ብኮ/ኣባይቲ ብቁ. ምስክር 
ወረቐት 108470 መወከሲ ቁ.118212 ዋንነት ወ/ሮ ተኽኣ ገብረእግዚኣብሄር 
ቃልኣብ ዝተረጋገጸ ኣብ (ዞባ 1ምም/ 10 ጎደና ሃይለ ኣብርሀ ነበር) ምም/ን/ማ/
ከተማ ጎደና ደንከል ቁ.ገዛ 34 ዝርከብ ገዛና ሊብሬቶ ስለዝጠፍኣኒ፡ዝረኸበ ወይ 
ብዕዳ ሒዘዮ ዝብል፡ ኣብ ውሽጢ 30 መዓልቲ ብ.ቁ ቴለ 07112048 ወይ 
110642 ክሕብረኒ ብትሕትና እሓትት። እንተዘይኮይኑ፡ መተካእታኡ  ክሓትት 
ምዃነይ ብትሕትና እሕብር።

ሳሙኤል ገብረእግዚኣብሄር ተካ

ኣነ ወ/ሮ ኣለማሽ ወልዱ ሓጎስ፡ ሕጋዊት ብዓልቲ ቤት ነፍ/ሄር ከበዶም 
ሃብተማርያም ክፍለ ኮይነ፣ ብስም ነፍ/ ከበዶም ሃብተማርያም ክፍለን ብስም 
ነፍ/ ለኣከማርያም ዑቕባሚካኤል ዓንደማርያምን ዝተመዝገበ ናይ ገዛ ዋንነት 
ደብተር (ሊብሬቶ) ቁ/ምስክር ወረቐት 116035 መወከሲ ቁጽሪ 112281 
ዝተረጋገጸ ስለዝጠፍኣኒ፡ ረኺበዮ ኣለኹ ወይ ብዕዳ ሒዘዮ ኣለኹ ዝብል 
እንተሎ፡ ብቑጽሪ ሞባይል 07460707 ኣብ ውሽጢ 30 መዓልቲ ደዊሉ  
ክሕብረኒ። እንተዘይኮይኑ፡ መተካእትኡ ካብ ዝምልከቶ ኣካል ክወሃበኒ ክሓትት 
ምዃነይ እገልጽ።

 ኣመልካቲት ወ/ሮ ኣለማሽ ወልዱ ሓጎስ

ኣነ ኣመልካቲ ሓጂ ያሲን ብርሃኑ፡ ወላዲተይ ፋጥማ ስራጅ ኣብርሃ ነቲ ኣብ 
ኣስመራ ምም/ን/ዞባ ኣኽርያ (ምህራም ጭራ) ፓርሰል ዞን ASP00000844 
ፓርሰል 11 ጎደና 159-34 ኣብ ቤት ጽሕፈት ካዳስተር መለለዪ ቁጽሪ ንብረት 1፡
003888-1 ዝተመዝገበ ኣብ 100 ት/ሜተር ዝተደኮነ ኣርባዕተ ቀንዲ ክፍልታትን 
ክልተ ተሓጋገዝቲ ክፍልታትን ዘጠቓለለ ብውህብቶ ዝሃበትኒ ናብ ስመይ ከመ
ሓላልፎ ስለዝኾንኩ፣ ዝቃወም እንተሎ፡ ኣብ ውሽጢ ሓደ ወርሒ ካብ ዝምልከቶ 

ቤት ፍርዲ መአገዲ ትእዛዝ ናብ ቤት ጽሕፈት ካዳስተር ወይ ቤት ጽሕፈት 
ፓብሊክ ኖታሪ እንተዘየምጺኡ ናብ ስምና ክመሓላለፍ ምዃኑ ብትሕትና 
ንሕብር።

ሓጂ ያሲን ብርሃኑ
ወኪል ኑርሑሴን ያሲን

ብስም ኣዘነጋሽ ሚካኤል ኣስገዶም ዝተመዝገበ፡ ብቁ.ፍ.ዋኒን ASL00038574 
ዝኾነ ኣብ ዞባ ማእከል ን/ዞባ ማ/ከተማ ጎደና 119-11 ቁ.ገዛ 41 ዝርከብ ናይ 
መሸጢን መዓረይን ኣቑሑት ኤለክትሮኒስ እንዳ ሙዚቃ ትካለይ ንወ/ሮ ራህዋ 
ተስፋይ ወልደስላሰ፡ ኣድራሻ ዞባ ማእከል ን/ዞባ ሰረጀቓ እንባደርሆ ቁ.ገዛ - ካብ ዕለት 
22/05/2021 ክሳብ ዕለት 31/12/2025 ኣካርየዮ ስለዘለኹ፣ ዝቃወም ምስ ዝህሉ፡ 
እዚ ምልክታ እዚ ካብ ዝወጸሉ ዕለት ኣብ ውሽጢ ሰላሳ መዓልቲ፡ ስልጣን ንዘሎዎ 
ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ 
እቲ ናይ ክራይ ውዕል ሕጋዊ ምዝገባ ከምዝፍጸመሉ ነፍልጥ።

ኣመልካቲት ኣዘነጋሽ ሚካኤል ኣስገዶም

  

ንሳልሳይ ግዜ ዝወጽአ ምልክታ ጨረታ 

ዓይነት መግቢ፦እንቋቝሖ ሆላንድ ፍሩይ
ኣሃዱ፦ማእከላይ ቤት ጽሕፈት ሚ/ጥዕና
ኣርእስቲ ውዕል፦ዓመታዊ ቀረብ መግቢ
ዓይነት ጨረታ፦ ሃገራዊ ክፉት ጨረታ
ሚኒስትሪ ጥዕና ንዓመት 2025 ዓ.ም ካብ ወርሒ 01/01/2025 ክሳብ 
31/12/25 ዓ/ም ኣብ ትሕቲኡ ንዝርከባ ሆስፒታላትን ኣብያተ ትምህርቲን 
እንተላይ ንሕሙማትን ተማሃሮን ኣገልግሎት ዝውዕል ቀረብ መግቢ ከጫርት 
ስለዝደለየ፣ ንሕጋውያን ኣቕረብቲ መግቢ ይዕድም።

ተጫረትቲ ከማልእዎም ዘለዎም ነጥብታት፦ (ንኣብ ዞባ ማእከል ዝርከባ 12 
ሆስፒታላትን ቤ/ት ተሓጋገዝቲ ነርስ ኣስመራን)

1. ሚ/ጥዕና ንሕጋውያን ኣቕረብቲ ዋጋታት ቀረብ መግቢ (እንቋቝሖ ሆላንድ 
ፍሩይን፡ ብዕሹግ ደብዳበ ከቕርብ ይዕድም።
2. ጨረታ ንኹሎም ሕጋውያን ኣቕረብቲ ክፉት እዩ።
3. ተጫረትቲ፡ ቅዳሕ ናይ ዓመተ 2022 ዝተሓደሰ ፍቓድ ዋኒንን ናይ ዓመተ 
2023 ክሊራንስ ናይ ኣታዊ ውሽጢ ሃገር መንነት የቕርቡ።
4. ተጫረትቲ፡ ተወሳኺ ሓበሬታ ምስ ዝደልዩ፡ ካብ ቤ/ጽ ሓፈሻዊ ኣገልግሎት 
ሚ/ጥዕና (የሴፍ ስዩም ቁ.ቴሌ 125312 ናይ ጨረታ ሰነዳትን ሓበሬታን ኣብ 
ናይ ስራሕ ሰዓታት ክረኽቡ ይኽእሉ።
5. ብቑዓት ተጫረትቲ፡ ሰነድ ጨረታ ንምውሳድ ዘይምለስ ጥረ ገንዘብ 100.00 
(ሚኢቲ ናቅፋ) ከፊሎም ክወስዱ ይግባእ።
6. ጨረታ ኣብዚ ኣብ ታሕቲ ዘሎ ኣድራሻ ዕለት 10/1/2025 ሰዓት 9፡45 
ቅ.ቀ ክበጽሕ ኣለዎ። ደንጉዩ ዝቐርብ ጨረታ ይንጸግ። ጨረታ፣ ተጫረትቲ፡ 
ሕጋውያን ወከልቲን ክሳተፍ ዝደሊ ሰብን ስነ-ስርዓት ወይ ኣከፋፍታ ጨረታ 
ክዕዘቡ ዝመጽኡ ሰባትን ኣብ ዝተረኸብሉ ኣብ ኣዳራሽ ማእከላይ ቤ/ጽ ሚ/
ጥዕና ቁጽሪ 36 ይኣቱ። ዕለት 10/1/2025 ሰዓት 10፡00 ቅ.ቀ ጨረታ ብግልጺ 
ይኽፈት።
7. መኽበሪ ጨረታ ዝምለስ ንእቋቝሖ100,000.00 ናቕፋ (CPO) ከትሕዙ 
ይግባእ።
8. ጨረታ፡ መምርሒ ዕድግን ምምሕዳር ንብረት መንግስቲ ብዝእዝዞ መሰረት 
ይካየድ።
9. ተጫራቲ ነቲ ዝተዓወተሉ መግቢ ብናቱ መጐዓዝያ ናብ ዝተዓወተሉ 12 
ሆስፒታላትን ቤ/ት ተሓጋገዝቲ ነርስ ኣስመራን የቕርብ።
10. ሚ/ጥዕና ብምሉእ ወይ ብከፊል ጨረታ ንምስራዝ መሰሉ ዝተሓለወ እዩ።

ማእከላይ ቤት ጽሕፈት ሚ/ጥዕና
ሓፈሻዊ ኣገልግሎት ሚ/ጥዕና (ቁ.ቴሌ 125312)

ምምሕዳር ጸጸራት ጎደና ደንደን ቁ.ሳ.ፖ 212 ኤርትራ ኣስመራ።

ኣመልካቲት ኑሪያ ኣሕመድ ዓ/ቓድር ዝተበሃልኩ፡ ኣብ ኣስመራ ን/ዞባ ገዛ-
ባንዳ ዚፕ ኮድ 1A191 ፕሎት 70 ፓርሰል E1 ጎደና እንሲ ቁ.ገዛ 36 ስፍሓቱ 
250 ት/ሜ ዝኾነ ቪላ ገዛ ዋንነቱ ኣብ ቤ/ጽ ካዳስተር ብመለለይ ቁ.ንብረት 1፡
001443/3 ብስመይ ዝተመዝገበ ንኣቶ ሰመረ ሞባእ ወ/ሚካኤል ስለዝሸጥኩሉን 
ናብ ስሙ ከመሓላልፎ ስለዝኾንኩን፣ ዝቃወም እንተሎ፡ ካብ ዝምልከቶ ቤት ፍርዲ 
መአገዲ ትእዛዝ ወይ ናይ መወዳእታ ውሳነ (ይግባይ ተባሂሉሉ እንተኾይኑ) 
ሒዙ ኣብ ውሽጢ 30 መዓልቲ ኣብ ቤት ጽሕፈት ኖታዮን ቤ/ጽ ካዳስተርን 
ይቕረብ።

ኑሪያ ኣሕመድ
ወኪል ዓብዱ መሓመድ



ሓዳስ   ኤርትራ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
መበል 34 ዓመት ቁ.107 3 ጥሪ 2025 - ገጽ 7

ሮድሪ፡ ንሮናልዶ መሊሱሉሮድሪ፡ ንሮናልዶ መሊሱሉ
ዕዉት ባሎን ዲ’ኦር 2024 ዝኾነ ሮድሪ፡ ነዛ ናይ 

ሎሚ ዓመት ሽልማት ባሎን ዲ’ኦር ‘ዘይፍትሓዊት’ 
ንዝበላ ክሪስቲያኖ ሮናልዶ መሊሱሉ።
  እዛ ዝዓበየትን ተባሃጊትን ናይ ውልቀ 

ተጻወትቲ ሽልማት፡ ኣብ ምርጫ ሕጹያት 
ተጻወትቲ ኮነ ምዕዳል ዕዉት ተጻዋታይ ወርትግ 
ምስ ኣዛረበት እያ። ዝሓለፈ ወርሒ ጥቅምቲ ኣብ 
ዝተዓደለት ናይ 2024 ሽልማት ከኣ፡ ንኣከፋፋሊ 
ማን ሲቲ ሮድሪ ብምሽላማ፡ ዛጊት ንብዙሓት 
ወገናት ተዛርብ ኣላ። እዞም ዘይዕጉብነቶም ዝገለጹ 
ወገናት፡ ቪንስየስ ክዕወተላ ከምዝግባኦ እዮም 
ዝዛረቡ።
  ሓደ ካብኣቶም ከኣ፡ ሮናልዶ እዩ። ሓሙሽተ 

ግዜ ነዛ ሽልማት ዝዓተራ ሮናልዶ፡ ኣብቲ ዝሓለፈ 
ዓርቢ ዝተኻየድ ሽልማት ግሎብ ሶከር እዩ፡ “ከም 
ርእይቶይ፡ ቪንስየስ ነዛ ወርቃዊት ኵዕሶ ክዕወተላ 
ይግበኦ ነይሩ። ኣብ ቅድሚ ኩሉ ሰብ እየ 
ዝብሎ ዘለኹ፣ እቲ ውሳነ ዘይፍትሓዊ እዩ ነይሩ። 
ንሮድሪ ሂቦሞ፣ ንሱ’ውን ብሉጽ እዩ። እንተኾነ፡ 
ንቪንስየስ እዮም ክህብዎ ነይሩዎም፣ ምኽንያቱ 
ሻምፕዮንስ ሊግ ብምዕዋቱ። ስለዚ ድማ እየ፡ 
ሽልማት ግሎብ ሶከር ዝፈትዋ፣ ቅንዕቲ ሽልማት 
እያ።” ኢሉ ነይሩ።
  ኣብ መጕዳእቲ ዝርከብ፡ ተጻዋታይ ማን ሲቲ 

- ሮድሪ፡ ብዘረባ ሮናልዶ ከምዝተገረመ እዩ ገሊጹ። 
ንሱ፡ “ብሓቂ ዘገርም እዩ፣ ምኽንያቱ፡ ንሱ ካብ 
ዝኾነ ሰብ ንላዕሊ እዛ ሽልማት ብኸመይ ትሰርሕን 
ዕዉት ትመርጽን ይፈልጥ እዩ። ኣብዛ ዝሓለፈት 
ዓመት ኣነ ክዕወት ከምዘለኒ እቶም ጋዜጣኛታት 
እዮም ድምጺ ሂቦም። ምናልባት እቶም ንሱ 
ክዕወት እንከሎ ዘድመጹ ጋዜጠኛታት ይኾኑ። 
ሽዑ ድማ፡ ምተሰማምዐ ነይሩ ዝብል ግምት 
ኣለኒ።” ኢሉ።
  በዚ ኮይኑ በቲ፡ ሮድሪ፡ ድሕሪ 2018 ንፈለማ 

ግዜ ነዛ ሽልማት ዝዓተራ ኣከፋፋሊ ኮይኑ እዩ 
- ድሕሪ ሉካ ሞድሪች። ድሕሪ 64 ዓመታት 
ዝተዓወተላ ናይ መጀመርያ እስጳኛዊ’ውን እዩ - 
ድሕሪ ሉዊስ ስዋረዝ ዝስሙ ናይ 1960 ዕዉት። 
ድሕሪ ኣብ ማንቸሰተር ዩናይትድ እንከሎ ኣብ 
2008 ዝተዓወተላ ክሪስቲያኖ ሮናልዶ ከኣ፡ 
ናይ ፈለማ ተጻዋታይ ፕሪመር ሊግ ዕዉት እዛ 
ሽልማት እዩ።
  ሮድሪ፡ ዝሓለፈ ዓመት ወርሒ መስከረም ኣብ 

የማነይቲ ብርኩ ሰሪ ዘጋጠሞ ከቢድ መጉዳእቲ፡ ነዚ 
ወቕቲ ክኸስሮ ተቐሲቡ ኣሎ፣ ደሓን ምምሕያሽ 
የርኢ ምህላዉ ከኣ ይግለጽ። እንተ ጋንታኡ 
ግና፡ ዝነበራ ዓብላልነት ክጠፍአን ብተደጋጋሚ 
ክትሰዓርን፡ ብኵራቱ ዝዓበየ ጽልዋ ኣለዎ።

“ንጁቬንቱስን ወደይን ክስዕሮም እየ ዝደሊ” ዓላሚ ኤሲ ሚላን
ሓዲሽ ዓላሚ ኤሲ ሚላን ሰርጂዮ ኮንሴንሳኦ፡ 

ሎሚ ምሸት ኣብ ሱፐር ኮፓ ኢጣልያ 
ንእትገጥሞም ጁቬንቱስ ምስዓር ማለት፡ ጋንታኡ 
ዕውትቲ እዚ ውድድር ናይ ምዃን ዕድላ ዘዕቢ 
ምዃኑ ገሊጹ።
  ዝሓለፈ ሰንበት ምስ ሮማ 1ብ1 ምስ ተፈላለየት 

ንዓላሚኣ ፓውሎ ፎንሴካ ዘባረረት ኤሲ ሚላን፡ 
ሎሚ ምሸት በዚ ሓዲሽ ኣሰልጣኒ ክትምራሕ 
እያ። ኣብ ቀዳማይ ልምምድ፡ ምቕሉላትን ክመሃሩ 
ድሌት ዘለዎምን ተጻወትቲ ከምዝተዓዘበ ዝገለጸ 
ኮንሴንሳኦ፡ “ኣብ ሂወት ስጉምቲ ክትወስድ ኣለካ። 
ኣብዚ ደረጃ ክበጽሕ ድሌት እንተዘይህልወኒ፡ ኣብ 
ገዛይ ኮፍ ምበልኩ። ስለዚ እዚ ስራሕ ሓደገኛ 
ኣይኮነን። ንሚላን ምዕላም ክብሪ እዩ።” ክብል፡ 

ፍራንቼስኮ ኮንሴንሳኦ

ሰርጂዮ ኮንሴንሳኦ

መዝነት ምዕላም እዛ ጋንታ 
ምቕባሉ ከቢድ እንተኾይኑ 
ኣብ ዝተሓተተሉ መሊሱ።
  ኮንሴንሳኦ፡ ኣብዚ 

ቀዳማይ ጸወታኡ፡ ኣንጻር 
ወዱ - ፍራንቼስኮ 
ኮንሴንሳኦ ክፋለም እዩ። 
“ኣንጻር ወደይ ምጽዋተይ 
ዝኾነ ስምዒት የብለይን። 
ኣብ ገዛ ኣቦኡ እየ፣ ሎሚ 
ግና፡ ወደይ መጋጥምተይ 
እዩ። ንሱ’ውን ተመሳሳሊ 
እዩ ዝሓስብ። ልክዕ ከምቲ ኣነ ክስዕሮ ዝደሊ፡ 
ንሱ’ውን ክስዕረኒ እዩ ዝደሊ። ተስፋ እገብር ወደይ 

ዘይሕጉስ ኮይኑ ክወጽእ።” ኢሉ። 
  ወዲ 22 ዓመት ፍራንቼስኮ፡ ዝሓለፈ 

ክረምቲ እዩ፡ ካብ ፖርቶ ናብ ጁቬንቱስ ብልቓሕ 
ተሰጋጊሩ። እዛ ጋንታ ንዓመተ-ስፖርት 2025-
26 ናብ ሻምፕዮንስ ሊግ ዘእትዋ ደረጃ ሒዛ 
እንተወዲኣ ከኣ፡ ብ30 ሚልዮን ዩሮ ብቐዋሚ 
ከተፈርሞ ተሰማሚዐን እየን። 
  ዝሓለፈ ወቕቲ ኣብ ሰሪ’ኣን ኮፓ ኢጣልያን 

ቀዳመይቲ ካልአይቲን ኮይነን ዝዛዘማ ኣርባዕተ 
ክለባት ሒዙ ኣብ ስዑዲ ዓረብ ከተማ ሪያድ 
ዝካየድ ዘሎ ሱፐር ኮፓ ኢጣልያ፡ ትማሊ ምሸት 
ጋዜጣ ኣብ ሕትመት እንከላ ኣብ ፍርቂ ፍጻመ 
ንኢንተር ሚላንን ኣታላንታን ኣራኺቡ ነይሩ። 
ድሕሪ’ዚ ናይ ሎሚ ካልኣይ ጸወታ ከኣ፡ ናይ 
ፍጻመ ግጥም ሰኑይ 6 ጥሪ ክካየድ እዩ።

ዎከር፡ ብክለባት ስዑዲ ዓረብ ይድለዎከር፡ ብክለባት ስዑዲ ዓረብ ይድለ
ሓለቓ ጋንታ ማን ሲቲ ካይል ዎከር፡ በታ 

ንክሪስቲያኖ ሮናልዶ ሒዛ ዘላ ክለብ ኣል-
ነስርን ካልኦት ክልተ ክለባት ስዑዲ ዓረብን 
ተገዳስነት ረኺቡ ምህላዉ ተሓቢሩ።

  ዎከር፡ ኣብዚ ወቕቲ ከምቲ ቅድሚኡ 
ዝነበረ ዓመተ-ስፖርት ዘርኣዮ ብሉጽ ብቕዓት 
የርኢ ከምዘየለ ይትንተን። እዚ ወዲ 34 
ዓመት ተኸላኻሊ፡ ካብቶም ዝዓበዩ ተጻወትቲ 
እዛ ጋንታ ብምዃኑ ከኣ፡ መጻኢኡ ንጹር 
ከምዘየለ እዩ ዝእመት።
  ብመሰረት ጋዜጣ ዘ-ሳን፡ ተጻወትቲ 

ካብ ኤውሮጳ ኣብ ምጒራት ዝርከባ ክለባት 
ስዑዲ ዓረብ ዝኾና ኣል-ነስር፡ ኣል-ኣህሊን 
ኣል-ኢቲሓድን፡ እንተኾይኑለን ኣብዚ 

ወርሒ’ዚ እንተዘይኮይኑ ከኣ፡ ኣብ ክራማት 
ከፈርማኦ ድሌት ኣሕዲረን ኣለዋ። ማን 
ሲቲ’ውን፡ ዘዕግብ ሕቶ እንተቐሪቡላ፡ ኣንጻር 
መስርሕ ምስግጋሩ ደው ክትብል ትጽቢት 

ኣይግበረላን። ብሰሪ መጕዳእቲ ዓይነታውያን 
ተጻወትቲ ጐዲሎማ ብምህላዎም ግና፡ እዚ 
መስርሕ፡ ካብ ኣብዚ ወርሒ’ዚ ኣብ ክራማት 
ክሳለጥ ዝለዓለ ተኽእሎ ኣለዎ። 
  እዚ ፈጣን ናይ ክንፊ ተኸላኻሊ፡ ካብ 

ዝሓለፉ ክልተ ወቕቲታት ጀሚሩ እዩ፡ ስሙ 
ምስ ገለ ክለባት ሊግ ስዑዲ ዓረብ ተኣሳሲሩ 
ክለዓል ጸኒሑ። “ብፍጹም ኣይከይድን 
ኣይበልኩን። ስለምንታይ ናብኡ ይኸዱ 
ከምዘለዉ፡ ዝኽፈልዎ ገንዘብን ኩሉ ነገራትን 
ዓቢ ምኽንያት እዩ። ሮናልዶ፡ ንኹሉ ሰብ 
መገዲ ከፊቱሉ ኣሎ።” ክብል፡ ክኸይድ 
ከምዝኽእል ዝሓለፈ ዓመት ወርሒ መጋቢት 
ኣአንፊቱ ነይሩ። ውዕል ናይ’ዚ እንግሊዛዊ፡ 
ኣብ ክራማት 2026 እዩ ዘብቅዕ።   
  ናይ ዝሓለፉ ኣርባዕተ ዓመተ-ስፖርት 

ሻምፕዮን ፕሪመር ሊግ ዝኾነት ማን ሲቲ፡ 
ጽባሕ ቀዳም ኣብ ሜዳኣ ንዌስት ሃም 
ክትዕድማ እያ።

“ኣርሰናል፡ ንሊቨርፑል ጸቕጢ ክትገብረላ ትኽእል እያ” ኢያን ራይት
ሊድያ በረኸት

  ናይ ቅድም ተጻዋታይ ኣርሰናል 

ኢያን ራይት፡ ረቡዕ ምሸት ንብሬንትፎርድ 

መደብ ጸወታመደብ ጸወታ
ሎሚ
ላሊጋ

ቫለንሽያ - ሪያል ማድሪድ 11፡
00 ድ.ቀ

ሱፐር ኮፓ ኢጣልያ
ጁቬንቱስ - ኤሲ ሚላን 10፡00 

ድ.ቀ

ዝሰዓረት ኣርሰናል፡ ኣብ ልዕሊ ሊቨርፑል 
ጸቕጢ ክትፈጠር ከምእትኽእል ገሊጹ።
  ብሬንትፎርድ፡ ቀዲማ ብመገዲ ብርያን 

ኢምቡሞ መሪሕነት ሒዛ ነይራ። እዛ ሸቶ 
እዚኣ ድማ ቀዳመይቲ ሸቶ ናይ 2025 ኮይና 

ተመዝጊባ። ድሒራ ኣርሰናል፡ ብጋብርኤል 
ጀሱስ ብምምዕርራያ፣ ካብ መሪኖን 
ማርቲነሊን ከኣ ሸቶታት ብምውሳኻ፡ 3ብ1 
ተዓዊታ።
  ድሕሪ’ዚ ጸወታ፡ ብዛዕባ’ዛ ጋንታ 

ዝተዛረበ ራይት፡ “ሳካን ሃቨርትዝን ኣብ 
ዘይነበርዎ ጸወታ ጀሱስን ማርቲነልን 
ዘርኣይዎ ብቕዓትን ዘመዝገብዎ ሸቶታትን፡ 
ተስፋ ዝህብ ምንቅስቓስ ንዋንየሪ ወሲኽካ 
ንኣርሰናል ገዚፍ ዓወት እዩ። ነፍሲ ወከፍ 
ጸወታ ብኸምዚ እንተተዓዊታትሉ፡ 
ንሊቨርፑል ጸቕጢ ክትፈጥረላ ትኽእል 
እያ።” ኢሉ።
  39 ነጥቢ ኣኪባ ዘላ ኣርሰናል፡ 

ንኖቲንግሃም ፎረስት ኣኸቲላ ብሽዱሽተ 
ነጥቢ ካብ መራሒት ሊቨርፑል ድሒራ፡ 
ካልኣይ ተርታ ተሰሪዓ ትርከብ።

ቅንጥብጣብቅንጥብጣብ
* 15 ታሕሳስ ብሰንኪ ዘጋጠሞ ናይ ብርኪ 

መጕዳእቲ ካብ ጸወታ ርሒቑ ዝጸንሐ ተጻዋታይ 
ባርሴሎና ላሚን ያማል፡ ትማሊ ሓሙስ ምስ ደቂ 
ጋንታኡ ልምምድ ጀሚሩ።
  እዚ ናይ ክንፊ ኣጥቃዓይ፡ 8 ጥሪ ኣብ 

ሱፐር ካፕ እስጳኛ ኣንጻር ኣትለቲኮ ቢልባኦ ኣብ 
ዘካይድዎ ጸወታ ክስለፍ ድማ ትጽቢት ይግበረሉ።
* ዓላሚ ሪያል ማድሪድ ካርሎ ኣንቸሎቲ፡ 

ንሓደ ዓመት ምሉእ ካብ ጸወታ ርሒቑ ዝጸንሐ 
ተጻዋታዩ ዳቪድ ኣላባ፡ 20 ጥሪ ንዘካይድዋ ጸወታ 
ድሉው ከምዘሎ ሓቢሩ።
  እዚ ኦስትሪያዊ ወሳኒ ተኸላኻሊ፡ ኣብ ታሕሳስ 

2023 ከቢድ መጕዳእቲ ምስ ገጠሞ፡ ዛጊት ናብ 
ጸወታ ክምለስ ኣይከኣለን ዘሎ። ዝሓለፈ ወርሒ 
ምስ ጋንትኡ ልምምድ ድሕሪ ምግባሩ ድማ፡ 
ድሕሪ ልዕሊ ሓደ ዓመት ንጸወታ ድሉው 
ይርከብ።



ሓዳስ   ኤርትራ

abur Printing Services

ዜና ወጻኢዜና ወጻኢዜና ወጻኢዜና ወጻኢ

ኣመሪካ - ብዝተፈጸመ መጥቃዕቲ 15 ሰባት ሞይቶም
ኣብ ክፍለ-ሃገር ሊውዛንያ ከተማ ኒው-

ኦርሊንስ፡ ሓደ ናይ ጽዕነት መኪና ዝመርሕ 
ዝነበረ ሰብኣይ፡ ብምኽንያት ሓድሽ ዓመት 
ተኣኪቦም ምስ ዝነበሩ ሰባት ብምርጻሙ፡ 
ብውሕዱ 15 ሰባት ክሞቱ እንከለዉ ካልኦት 
ዓሰርተታት ድማ ከምዝቖሰሉ ተገሊጹ።
እቲ ብፈደራላዊ ቤት-ጽሕፈት መርመራ 

(ኤፍ.ቢ.ኣይ) ተራ ሓደጋ ከምዘይነበረ 
ዝተገልጸ ረጽሚ፡ ጥርጡር በቲ ኣብ 
ማእከላይ ምብራቕ ዝመደበሩ ዕጡቕ 
ጉጅለ (ዳዕሽ) ዝተላእከ ምንባሩ ኣፍሊጡ።
እቲ ቤት-ጽሕፈት ነዚ ዝገለጸ፡ ድሕሪ’ቲ 

ዘጋጠመ ሓደጋ’ውን ጥርጡር ምስ 
ፖሊስ’ታ ከተማ ተዅሲ ከምዝኸፈተ 
ድሕሪ ምግላጹ እዩ።
ብዘይካ’ዚ፡ ድሕሪ’ቲ ሓደጋ ኣብ ዝተገብረ 

መርመራ፡ ኣብ’ታ ናይ ጽዕነት መኪና ባንዴራ 
ናይ’ቲ ሃይማኖታዊ ጒጅለ ከምዝተረኽበን፡ 

ኢራን፡ ምስ ሃገራት ኤውሮጳ ዝርርብ ከተካይድ እያ
ኑክለስያዊ ዝርርብ ኢራን፡ ፈረንሳ፡ 

ብሪጣንያን ጀርመንን፡ ኣብ ዝመጽእ 13 
ጥሪ ኣብ ጀነቫ ክካየድ ምዃኑ፡ ወግዓዊት 

ማዕከን ዜና ኢራን ‘ኢስና’ ንምክትል 
ሚኒስተር ጉዳያት ወጻኢ እታ ሃገር ካዘም 
ጋሪባባዲ ብምጥቃስ ሓቢራ።
ኢራን፡ ኣብ ዝሓለፈ ወርሒ ሕዳር ብዛዕባ 

ኣካታዒ ኑክለስያዊ መደባታ ምስ’ዘን ሰለስተ 
ኤውሮጳውያን ሃገራት ተዘራሪባ ነይራ።
እቶም ድሕሪ ፕረዚደንታዊ ምርጫ 

ኣመሪካ ንፈለማ እዋን ዝተኻየዱ ዘተታት፡ 
ኢራን ምስ ተቖጻጻሪ ኑክለስያዊ መደባት 
ሕቡራት ሃገራት ድኹም ምትሕብባር 
ከምዘለዋ ዝገልጽ ብሃገራት ኤውሮጳ 

ዝተደገፈ ክሲ ድሕሪ ምውጽኡ እዩ።
ብዘይካ’ዚ፡ ብ17 ታሕሳስ እዘን ሰለስተ 

ሃገራት ኤውሮጳ፡ ኢራን እትውንኖ መጠን 
ዩራንየም መሊሳ ተዕብዮ ከምዘላ ብምጥቃስ፡ 
ኣብ ልዕሊኣ ተነቢሮም ዝጸንሑ እገዳታት 
ዳግማይ ክጸንዕ ከምዝኽእል ምጥንቃቖም 
ኣይርሳዕን።
ይዅን’ምበር፡ መንግስቲ ኢራን፡ ንሰላማዊ 

ዕላማታት ዝውዕል መሰል ኑክለስያዊ 
ጸዓት ከምዘለዎ ብምሕባር፡ ኑክለስያዊ 
ኣጽዋር ንምምዕባል ዝኾነ ይኹን መደብ 
ከምዘይብሉ እዩ ብቐጻሊ ከረድእ ጸኒሑ።
ኣብ 2015፡ ኢራን፡ ኣመሪካ ምስ እትርከበን 

ሓያሎ ሃገራት ዓለም፡ ኑክለስያዊ መደባታ 
ንምግታእ ኣብ ስምምዕ ከምዝበጽሐት 
ይዝከር።
ኣብ 2018 ግን ናይ ሽዑ ምምሕዳር 

ዶናልድ ትራምፕ ካብ’ቲ ኣብ 2015 
ዝተገብረ ስምምዕ ብምውጻእ ኣብ ልዕሊ 
ኢራን ዳግማይ ተሪር እገዳ ምንባሩ 
ይፍለጥ።

ልኡኽ ጒጅለ ሶርያ ናብ ስዑዲ ኣትዩ
ልኡኽ ጒጅለ ግዝያዊ መንግስቲ ሶርያ፡ 

ዝሓለፈ ረቡዕ ስዑዲ-ዓረብ ከምዝኣተወ 
ተሓቢሩ።
እቲ ምብጻሕ፡ ድሕሪ ምእላይ ፕረዚደንት 

ነበር ባሻር ኣል-ኣሳድ፡ ወርሒ ኣብ ዘይመልእ 
ግዜ እዩ ዝካየድ ዘሎ።
እቲ ብንግስነት ስዑዲ-ዓረብ ዝተገብረሉ 

ዕድመ መሰረት ናብ’ታ ሃገር ኣምሪሑ ዘሎ 
ጒጅለ፡ ሚኒስተር ጉዳያት ወጻኢ ግዝያዊ 
መንግስቲ ሶርያ ኣሳድ ኣል-ሻይባኒ ዝርከቦም 
ሚኒስተር ምክልኻልን ሓላፊ ሓፈሻዊ 

ስለያን እታ ሃገር ዝሓቖፈ እዩ።
ኣል-ሻይባኒ ኣብ ማሕበራዊ መራኸቢ 

‘ኤክስ’ ኣብ ዘስፈሮ ጽሑፍ፡ “በዚ ዑደት 
ኣቢልና፡ ነቲ ኣብ መንጎ ክልቲአን ሃገራት 
ዝነበረ ናይ ነዊሕ እዋን ታሪኻዊ ዝምድናና 
ዝሰማማዕ ሓድሽ ምዕራፍ ክንከፍት ኢና 
ንብህግ” ክብል ገሊጹ።
ንሱ ወሲኹ፡ ብሰብ-ስልጣን ስዑዲ-ዓረብ 

ኣብ ኣህጉራዊ መዓርፎ ነፈርቲ ሪያድ 
ዝተገብረሉ ኣቀባብላ ኣመስጊኑ።
መራሒ ሓድሽ መንግስቲ ሶርያ ኣሕመድ 

ኣል-ሻራ፡ ዝሓለፈ ሰንበት ምስ’ታ ብስዑዲ-
ዓረብ እትውነን ተለቪዥን ‘ኣል ዓረብያ’ 
ኣብ ዝገበሮ ቃለ-መሕትት ብወገኑ፡ “ስዑዲ፡ 
ብርግጽ ኣብ መጻኢ ሶርያ ዓቢ ተራ 
ክህልዋ’ዩ” ኢሉ።
ስዑዲ፡ ኣብ 2012 ምስ ፕረዚደንት ነበር 

ኣል-ኣሳድ ዝነበራ ርክብ ብምብታኽ፡ ኣብ 
መጀመርታ ኲናት ሓድሕድ እታ ሃገር 
ኣንጻር መንግስቲ ኣል-ኣሳድ ዝንቀሳቐሱ 
ንዝነበሩ ተቓወምቲ ትድግፍ ምንባራ 
ይፍለጥ።

ቊጠባ ሲንጋፖር ብ4 ሚእታዊት ዓብዩ
ቊጠባ ሲንጋፖር፡ ነቲ ኣቐዲሙ ዝወጸ 

ቊጠባዊ ትንበያ ብምሕላፍ ኣብ ዝሓለፈ 
ዓመት ብ4 ሚእታዊት ዕብየት ከምዘርኣየ 
ተገሊጹ።
ሃገራዊ ጃምላዊ እቶት’ታ ሃገር፡ ካብ 

ዝሓለፈ ወርሒ ጥቅምቲ ክሳብ ታሕሳስ 
ኣብ ዝነበረ እዋን ብ4.3 ሚእታዊት 
ከምዝዓበየ፡ ሚኒስትሪ ንግድን ኢንዱስትሪን 
ሲንጋፖር ዝሓለፈ ሓሙስ ሓቢሩ።
ቀዳማይ ሚኒስተር ሲንጋፖር 

ሎረንስ ቮንግ ኣብ ሓድሽ ዓመት ኣብ 
ዘመሓላለፎ መልእኽቲ፡ ኣብ ዝሓለፈ 
ዓመት መብዛሕትኦም ሰራሕተኛታት’ታ 
ሃገር ደሞዞም ካብ’ቲ ተኸሲቱ ዝነበረ ናህሪ 
ዋጋታት ዝዛይድ ከምዝነበረ ብምግላጽ፡ 
ቊጠባ’ታ ሃገር ከምዘይተሃሰየ ኣብሪሁ።
ንሱ ወሲኹ፡ “ዘይከም ዝበዝሓ ምዕቡላት 

ሃገራት፡ ብሽቕለት ኣልቦነትን ዘይንቀሳቐስ 

ኣታዊታትን ኣይንሳቐን ኢና’ ኢሉ።
ይዅን’ምበር፡ እታ ቊጠባኣ ኣብ ሰደድ 

ዝተመስርሑ ነገራት ዝምርኮስ ሃገር፡ ካብ 

ጀርመናውያን ኣብ ኣጠቓቕማ ጋዝ ክጥንቀቑ ጻውዒት ቀሪቡ
ጀርመናውያን ኣብ ኣጠቓቕማ ጋዝ 

ጥንቃቐ ክገብሩ፡ ተቖጻጻሪ ጸዓት ፌደራላዊ 
ትካል’ታ ሃገር ከምዝጸውዐ ‘ዳይ ወልት’ 
ዝተባህለት ጋዜጣ ጀርመን ጸብጺባ።
ብመሰረት እታ ትካል፡ እታ ሃገር ኣብ’ዚ 

ወቕቲ’ዚ ብዝሒ ጋዝ ከተህልኽ ምጽንሓ 
ኣፍሊጡ።
እቲ ትካል ወሲኹ፡ ካብ ጥቅምቲ ክሳብ 

ታሕሳስ 2024 ዝነበረ ጠቕላላ ሃልኪ ጋዝ 
ምስ ናይ 2023 ተመሳሳሊ እዋን ክነጻጸር 
እንከሎ ብ5.8 ሚእታዊት ከምዝወሰኸን፡ 
ኣብ ሰዓት ድማ ናብ 246 ቴራዋት ክብ 
ከምዝበለን ኣብሪሁ።
ኢንዱስትሪታት ብወገነን ምስ 2023 

ክነጻጸር እንከሎ፡ ብ9.1 ሚእታዊት ወሰኽ 
ሃልኪ ከምዘርኣያ ክሕበር እንከሎ፡ ወሰኽ 

ሸዊት ተኽለሸዊት ተኽለ

ሃልክ ጋዝ ስድራ-ቤታትን ትካላት ንግድን 
ድማ ዝሓሸ ማለት ኣስታት 2 ሚእታዊት 
ወሰኽ ኣርእዩ።
እቲ ወሰኽ ሃልኪ፡ ምስ ዝሑል ኩነታት 

ኣየር ዝተኣሳሰር ምዃኑ ዘረድአ እቲ ትካል፡ 
ተጠቀምቲ ሕጽረት ንኸይፍጠርን ወሰኽ 
ዋጋታት ንምክልኻልን፡ ኣብ ኣጠቓቕማ ጋዝ 
ዝያዳ ቆጠብቲ ክኾኑ ጸዊዑ ኣሎ።
ጀርመን፡ ቅድሚ ኲናት ዩክሬን ልዕሊ 

ፍርቂ ጠለብ ጋዝ ካብ ሩስያ ተማልእ 
ምንባራ ይዝከር።
ይዅን’ምበር፡ ሕብረት ኤውሮጳ ኣብ ልዕሊ 

ሩስያ እገዳ ምስ ኣጽደቐ፡ ቀረብ ባህርያዊ 
ጋዝ ሩስያ ደው ምባሉ ዝፍለጥ እዩ።
ከምኡ’ውን እቶም ብቐጥታ ካብ 

ሩስያ ናብ ጀርመን ዝዝርግሑ ዝነበሩ 

ሻብቆታት ባህርያዊ ጋዝ ‘ኖርድ ስትሪም’፡ 
ኣብ መስከረም 2022 ኣብ ባሕሪ ባልቲክ 
ብዝተፈጸመ ፍንጀራታት ብምዕናዎም፡ ኣብ 
ጀርመን ከቢድ ተጽዕኖ ፈጢሩ ከምዝርከብ 
እዩ ዝሕበር።

እቲ ዝተፈጸመ ሓደጋ ድማ ደይ-መደይ 
ኢልካ ዝተገብረ ሽበራዊ መጥቃዕቲ 
ምንባሩን እዩ ኤፍ.ቢ.ኣይ ዝሕብር።
በዚ ድማ፡ ዋላ’ኳ እቲ 42 ዝዕድመኡ 

ሻምሱድ-ዲን ጃባር ዝተባህለ ጥርጡር 
ክሃድም ኣብ ዝፈተነሉ ምስ ፖሊስ 
ኣብ ዘካየዶ ናይ ተዅሲ ልውውጥ 
እንተተቐተለ፡ እቲ መጥቃዕቲ ንመላእ’ቲ ነቲ 
ጥርጡር ዝለኣኸ ጒጅለ ዝምልከት ምዃኑ፡ 
ምምሕዳር ጆ ባይደን ኣፍሊጡ ኣሎ። 
እዚ ከምዚ ኢሉ እንከሎ፡ እቲ መጥቃዕቲ 

ምስ’ቲ ድሕሪ ሒደት ሰዓታት ኣብ ላስ 
ቬጋስ ኣብ ኣፍደገ ‘ሆቴል ትራምፕ’ 
ዘጋጠመ ፍንጀራ ብኩባንያ ተስላ ዝፈረየት 
‘ሳይበርትራክ’ ዝዓይነታ መኪና ዝተኣሳሰር 
ድዩ ኣይኮነን እውን መርመራታት 
ይካየዱ ከምዘለዉ፡ ኣኽበርቲ ሕጊ’ታ ሃገር 
ኣረዲኦም።

ጽልዋ ጂኦፖሊቲካዊ ወጥሪታት ማእከላይ 
ምብራቕን ዩክሬንን ነጻ ከምዘይኮነት፡ እቲ 
ቀዳማይ ሚኒስተር ኣረዲኡ።

